
1 Prakata kebangsaan 
 
 
Penerimagunaan Standard ISO sebagai Malaysian Standard telah disyorkan oleh Jawatankuasa 
Teknikal Sistem Kerja dan Amalan Selamat dalam Penentuan Pekerjaan di bawah kuasa 
Jawatankuasa Standard Kebangsaan bagi Keselamatan dan Kesihatan Pekerjaan. 
 
Malaysian Standard ini serupa dengan ISO 45001:2018, Occupational health and safety 
management systems - Requirements with guidance for use, diterbitkan oleh International 
Organization for Standardization (ISO). Walau bagaimanapun, bagi maksud Malaysian Standard 
ini, perkara-perkara yang berikut diguna pakai: 
 
a) dalam teks sumber, “Standard Antarabangsa ini” hendaklah dibaca “Malaysian Standard ini”; 

 
b) tanda koma yang digunakan sebagai tanda perpuluhan (jika ada), hendaklah dibaca sebagai 

tanda noktah; dan 

 

c) rujukan Standard Antarabangsa hendaklah digantikan dengan Malaysian Standard sepadan 

seperti yang berikut: 

 
Rujukan Standard Antarabangsa Malaysian Standard sepadan 

 

ISO 45001:2018, Occupational health and safety 

management systems - Requirements with 

guidance for use 

 

MS ISO 45001:2018, Occupational health and 

safety management systems - Requirements with 

guidance for use 

 
Versi bahasa Melayu ini ialah terjemahan daripada versi asal dalam bahasa Inggeris, iaitu MS 
ISO 45001:2018, Occupational health and safety management systems - Requirements with 
guidance for use. Jika terdapat apa-apa pertikaian semasa penggunaan standard ini, versi 
bahasa Inggeris mengatasi versi ini. 
 
Pematuhan Malaysian Standard tidak dengan sendirinya memberikan kekebalan daripada 
obligasi undang-undang. 
 
NOTA. IDT pada kulit depan menunjukkan standard yang serupa, iaitu satu standard yang kandungan 
teknikal, struktur, perkataan (atau terjemahan yang serupa) Malaysian Standard adalah benar-benar sama 
seperti dalam Standard Antarabangsa atau serupa dari segi kandungan teknikal dan struktur walaupun ia 
mungkin mengandungi perubahan editorial yang minimum seperti yang dinyatakan dalam 4.2 ISO/IEC 
Guide 21-1. 

2 Pengenalan 
 
 
0.1   Latar Belakang 
 
Sesebuah organisasi bertanggungjawab terhadap kesihatan dan keselamatan pekerjaan 
pekerjanya dan orang lain yang boleh terjejas disebabkan oleh aktivitinya. Tanggungjawab ini 
termasuk menggalakkan dan melindungi kesihatan fizikal dan mental mereka. 
 
Penerimagunaan sistem pengurusan kesihatan dan keselamatan pekerjaan (KKP) bertujuan 
membolehkan sesebuah organisasi menyediakan tempat kerja yang selamat dan sihat, 
mencegah kecederaan dan permasalahan kesihatan berkaitan kerja, dan menambah baik 
prestasi KKP secara berterusan. 
 
 
0.2   Matlamat sistem pengurusan KKP 
 
Tujuan sistem pengurusan KKP adalah menyediakan rangka kerja bagi menguruskan risiko dan 
peluang KKP. Matlamat dan hasil yang diingini dalam sistem pengurusan KKP adalah untuk 
mencegah kecederaan dan permasalahan kesihatan berkaitan kerja kepada pekerja dan 
menyediakan tempat kerja yang selamat dan sihat; oleh sebab itu, penting bagi sesebuah 
organisasi menghapuskan hazard dan meminimumkan risiko KKP dengan mengambil pelbagai 
langkah pencegahan dan perlindungan yang berkesan. 
 
Apabila langkah ini diguna pakai oleh organisasi melalui sistem pengurusan KKP, prestasi KKP 
organisasi akan bertambah baik. Sistem pengurusan KKP boleh menjadi lebih berkesan dan 
cekap apabila tindakan awal diambil bagi memanfaatkan peluang untuk memperbaik prestasi 
KKP. 
 
Pelaksanaan sistem pengurusan KKP yang mematuhi standard ini membolehkan organisasi 
menguruskan risiko KKP dan memperbaik prestasi KKP. Sistem pengurusan KKP boleh 
membantu organisasi memenuhi keperluan undang-undang dan keperluan lain. 
 
 
0.3   Faktor kejayaan 
 
Pelaksanaan sistem pengurusan KKP adalah keputusan strategik dan operasi bagi organisasi. 
Kejayaan sistem pengurusan KKP bergantung pada kepimpinan, komitmen dan penyertaan 
daripada semua peringkat dan fungsi organisasi. 
 
Pelaksanaan dan penyelenggaraan sistem pengurusan KKP, keberkesanannya dan 
keupayaannya untuk mencapai hasil yang diingini bergantung pada beberapa faktor utama, yang 
merangkumi perkara berikut: 
 
a) kepimpinan pengurusan atasan, komitmen, tanggungjawab dan akauntabiliti; 

 
b) pihak pengurusan atasan membangunkan, memimpin dan menggalakkan budaya dalam 

organisasi yang menyokong hasil yang diingini daripada sistem pengurusan KKP; 

c) komunikasi; 
 

d) perundingan dan penyertaan pekerja, dan wakil pekerja, jika ada; 
 

e) peruntukan sumber yang diperlukan untuk menyelenggaranya; 
 

f) dasar KKP, yang bersesuaian dengan objektif dan hala tuju strategik keseluruhan 
organisasi; 

 

g) proses yang berkesan untuk mengenal pasti hazard, mengawal risiko KKP dan 
memanfaatkan peluang KKP; 

 

h) penilaian dan pemantauan prestasi berterusan terhadap sistem pengurusan KKP untuk 
memperbaik prestasi KKP; 

 

i) penyepaduan sistem pengurusan KKP ke dalam proses perniagaan organisasi; 
 

j) objektif KKP yang selaras dengan dasar KKP dan mengambil kira hazard, risiko KKP dan 
peluang KKP dalam organisasi; dan 

 

k) mematuhi keperluan undang-undang dan keperluan lain. 
 
Bukti kejayaan pelaksanaan dokumen ini boleh digunakan oleh organisasi untuk memberikan 
jaminan kepada pekerja dan pihak berkepentingan yang lain bahawa sistem pengurusan KKP 
yang berkesan telah diwujudkan. Penerimagunaan dokumen ini, bagaimanapun, tidak akan 
dengan sendirinya menjamin pencegahan kecederaan dan permasalahan kesihatan berkaitan 
kerja kepada pekerja, penyediaan tempat kerja yang selamat dan sihat dan prestasi KKP yang 
bertambah baik. 
 
Tahap perincian, kerumitan, tahap maklumat didokumenkan dan sumber yang diperlukan untuk 
memastikan kejayaan sistem pengurusan KKP organisasi bergantung pada beberapa faktor, 
seperti yang berikut: 
 
- konteks organisasi (contohnya, bilangan pekerja, saiz, geografi, budaya, keperluan undang-

undang dan keperluan lain); 
 

- skop sistem pengurusan KKP organisasi; 
 

- jenis aktiviti organisasi dan risiko KKP yang berkaitan. 
 
0.4   Kitaran Rancang -Lakuan-Semak-Bertindak 
 
Pendekatan sistem pengurusan KKP yang diguna pakai dalam dokumen ini adalah berasaskan 
konsep Rancang-Lakukan-Semak-Bertindak (Plan-Do-Check-Act atau PDCA). 

Konsep PDCA ialah satu proses ulangan yang digunakan oleh organisasi untuk mencapai 
penambahbaikan berterusan. Konsep ini boleh diguna pakai untuk sistem pengurusan dan setiap 
elemennya, seperti yang berikut: 

a) Rancang: menentukan dan menilai risiko KKP, peluang KKP dan risiko lain serta peluang 
lain, mewujudkan objektif KKP dan proses yang diperlukan untuk memberikan hasil selaras 
dengan dasar organisasi KKP; 

 
b) Lakukan: melaksanakan proses seperti yang dirancang; 

 

c) Semak: memantau dan mengukur aktiviti dan proses berkaitan dasar KKP dan objektif KKP 
serta melaporkan hasilnya; 

 

d) Bertindak: mengambil tindakan untuk menambah baik prestasi KKP secara berterusan bagi 
mencapai hasil yang diingini 

 
Dokumen ini menggabungkan konsep PDCA ke dalam kerangka baru, seperti yang ditunjukkan 
dalam Rajah 1. 

NOTA. Nombor yang diberikan dalam kurungan merujuk nombor klausa dalam dokumen ini. 

 
Rajah 1. Hubungan antara PDCA dengan kerangka dalam dokumen ini 

 
0.5   Kandungan dokumen ini 
 
Dokumen ini mematuhi keperluan ISO untuk standard sistem pengurusan. Keperluan ini 
termasuk struktur peringkat tinggi, teks teras serupa dan terma yang sama dengan takrif teras, 
yang dirangka untuk memberikan manfaat kepada pengguna yang melaksanakan pelbagai 
standard sistem pengurusan ISO. 
 
Dokumen ini tidak memasukkan keperluan khusus untuk perkara lain, seperti keperluan untuk 
pengurusan kualiti, tanggungjawab sosial, alam sekitar, sekuriti atau kewangan, walaupun 
elemennya boleh diselaraskan atau disepadukan dengan keperluan sistem pengurusan yang 
lain. 
 
Dokumen ini mengandungi keperluan yang boleh diguna pakai oleh sesebuah organisasi untuk 
melaksanakan sistem pengurusan KKP dan untuk menilai pematuhan. Organisasi yang ingin 
membuktikan pematuhan terhadap dokumen ini boleh melaksanakannya dengan: 
 
- membuat penentuan kendiri dan pengisytiharan kendiri, atau 

 
- mendapatkan pengesahan berkaitan pematuhannya daripada pihak yang mempunyai 

kepentingan dalam organisasi, seperti pelanggan, atau 
 

- mendapatkan pengesahan perisytiharan kendirinya daripada pihak di luar organisasi, atau 
 

- mendapatkan pensijilan/pendaftaran sistem pengurusan KKP daripada sebuah organisasi 
luar. 

 
Klausa 1 hingga 3 dalam dokumen ini menyatakan skop, rujukan normatif serta istilah dan takrif 
yang diguna pakai bagi penggunaan dokumen ini, manakala klausa 4 hingga 10 mengandungi 
keperluan yang akan digunakan untuk menilai pematuhan terhadap dokumen ini. Lampiran A 
memberikan penjelasan bermaklumat untuk keperluan ini. Terma dan takrif dalam Klausa 3 
disusun mengikut urutan konsep, dengan indeks abjad disediakan pada bahagian akhir dokumen 
ini. 
 
Dalam dokumen ini, bentuk kata kerja yang berikut digunakan: 
 
a) "hendaklah" menandakan keperluan; 

 
b) "harus" menandakan cadangan; 

 

c) "bolehlah" menandakan kebenaran; 
 

d) "boleh" menandakan suatu kemungkinan atau keupayaan. 

Maklumat yang ditandakan dengan "NOTA" adalah sebagai panduan untuk memahami atau 
memperjelas keperluan yang berkaitan. “Nota untuk entri” yang digunakan dalam Klausa 3 
menyediakan maklumat tambahan yang melengkapi data istilah dan boleh mengandungi 
peruntukan yang berkaitan dengan penggunaan istilah. 

Sistem pengurusan kesihatan dan keselamatan pekerjaan – Keperluan 
dengan panduan untuk kegunaan 

 
 

1 Skop 
 
Dokumen ini menetapkan keperluan untuk sistem pengurusan kesihatan dan keselamatan 
pekerjaan (KKP), dan memberikan panduan bagi penggunaannya, untuk membolehkan 
organisasi menyediakan tempat kerja yang selamat dan sihat dengan mencegah kecederaan dan 
permasalahan kesihatan berkaitan kerja, dan juga dengan memperbaik prestasi KKP secara 
proaktif. 
 
Dokumen ini boleh digunakan oleh mana-mana organisasi yang ingin mewujudkan, 
melaksanakan dan menyelenggara sistem pengurusan KKP untuk menambah baik kesihatan dan 
keselamatan pekerjaan, menghapuskan hazard dan meminimumkan risiko KKP (termasuk 
kekurangan sistem), memanfaatkan peluang KKP, dan menangani ketakpatuhan sistem 
pengurusan KKP yang berkaitan dengan aktivitinya. 
 
Dokumen ini membantu organisasi untuk mencapai hasil yang diingini daripada sistem 
pengurusan KKP. Selari dengan dasar KKP organisasi, hasil yang diingini daripada sistem 
pengurusan KKP termasuk: 
 
a) penambahbaikan berterusan prestasi KKP; 

 
b) memenuhi keperluan undang-undang dan keperluan lain; 

 

c) pencapaian objektif KKP. 
 
Dokumen ini boleh digunakan oleh mana-mana organisasi tanpa mengira saiz, jenis dan aktiviti. 
Ia boleh digunakan untuk risiko KKP di bawah kawalan organisasi, dengan mengambil kira faktor 
seperti konteks organisasi beroperasi dan kehendak serta jangkaan pekerjanya dan pihak 
berkepentingan yang lain. 
 
Dokumen ini tidak menyatakan kriteria tertentu untuk prestasi KKP, dan juga bukan preskriptif 
mengenai reka bentuk sistem pengurusan KKP. 
 
Dokumen ini membolehkan sesebuah organisasi, melalui sistem pengurusan KKPnya, 
menyepadukan aspek kesihatan dan keselamatan lain, seperti kesejahteraan/keselesaan 
pekerja. 
 
Dokumen ini tidak membincangkan isu seperti keselamatan produk, kerosakan harta atau kesan 
alam sekitar, melampaui risiko kepada pekerja dan pihak berkepentingan lain yang relevan. 
 
Dokumen ini boleh digunakan secara keseluruhan atau sebahagian untuk menambah baik 
pengurusan kesihatan dan keselamatan pekerjaan secara sistematik. Walau bagaimanapun, 
tuntutan kepatuhan terhadap dokumen ini tidak boleh diterima kecuali semua keperluannya 
dimasukkan dalam sistem pengurusan KKP organisasi dan dipenuhi tanpa penyisihan. 

2 Rujukan normatif 
 
Tiada rujukan normatif dalam dkumen ini. 
 
 

3 Istilah dan takrif 
 
Bagi maksud dokumen ini, istilah dan takrif berikut digunakan. 
 
ISO dan IEC menyelenggara pangkalan data istilah untuk digunakan dalam penstandardan di 
alamat berikut: 
 
- Platform semakan seimbas dalam talian ISO: disediakan di https://www.iso.org/obp 

 
- Elektropedia IEC: disediakan di http://www.electropedia.org/ 
 
3.1 Organisasi 
 
Orang atau kumpulan orang yang mempunyai fungsi masing-masing dengan tanggungjawab, 
bidang kuasa dan hubungan untuk mencapai objektifnya (3.16). 
 
NOTA 1 untuk entri: Konsep organisasi termasuk, tetapi tidak terhad pada peniaga perseorangan, syarikat, 
perbadanan, firma, perusahaan, pihak berkuasa, perkongsian, pertubuhan amal atau institusi, atau 
bahagian atau gabungannya, sama ada diperbadankan atau tidak, awam atau swasta. 
 
NOTA 2 untuk entri: Ia membentuk salah satu daripada istilah biasa dan takrif teras untuk standard sistem 
pengurusan ISO yang diberikan dalam Lampiran SL bagi Tambahan ISO Gabungan dalam Arahan ISO/IEC, 
Bahagian 1. 

 
3.2 Pihak berkepentingan (istilah utama dan istilah diakui) 
 
Orang atau orang atau organisasi (3.1) yang boleh menjejaskan, terjejas, atau menganggap 
dirinya terjejas disebabkan sesuatu keputusan atau aktiviti. 
 
NOTA 1 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. 

 
3.3 Pekerja 
 
Orang yang melaksanakan kerja atau aktiviti berkaitan kerja yang berada di bawah kawalan 
organisasi (3.1). 
 
NOTA 1 untuk entri: Orang yang melaksanakan kerja atau aktiviti berkaitan kerja di bawah pelbagai 
pengaturan, dibayar atau tidak dibayar, seperti kerja tetap atau sementara, sekejap-sekejap atau bermusim, 
tidak tetap atau secara sambilan. 

NOTA 2 untuk entri: Pekerja termasuk pengurusan atasan (3.12), kakitangan pengurusan dan bukan 
pengurusan. 

 
NOTA 3 untuk entri: Kerja atau aktiviti berkaitan kerja yang dilakukan di bawah kawalan organisasi boleh 
dilakukan oleh pekerja yang diambil bekerja oleh organisasi, pekerja daripada pembekal luar, kontraktor, 
individu, pekerja agensi, dan orang lain selagi organisasi berkongsi kawalan ke atas kerja atau aktiviti 
berkaitan kerja mereka, menurut konteks organisasi. 
 

3.4 Penyertaan 
 
Penglibatan dalam membuat keputusan. 
 
NOTA 1 untuk entri: Penyertaan termasuk pelibatan jawatankuasa kesihatan dan keselamatan dan wakil 
pekerja, jika ada. 

 
3.5 Perundingan 
 
Mendapatkan pandangan sebelum membuat keputusan. 
 
NOTA 1 untuk entri: Perundingan termasuk pelibatan jawatankuasa kesihatan dan keselamatan serta wakil 
pekerja, jika ada. 

 
3.6 Tempat kerja 
 
Tempat di bawah kawalan organisasi (3.1) di mana seseorang perlu berada atau pergi untuk 
tujuan kerja. 
 
NOTA 1 untuk entri: Tanggungjawab organisasi di bawah sistem pengurusan KKP (3.11) ke atas tempat 
kerja bergantung pada tahap kawalan terhadap tempat kerja. 

 
3.7 Kontraktor 
 
Organisasi (3.1) luar yang menyediakan perkhidmatan kepada organisasi mengikut spesifikasi, 
terma dan syarat yang dipersetujui. 
 
NOTA 1 untuk entri: Perkhidmatan boleh juga merangkumi, antara lainnya aktiviti pembinaan. 

 
3.8 Keperluan 
 
Kehendak atau jangkaan yang dinyatakan, umumnya tersirat atau wajib. 
 
NOTA 1 untuk entri: “Umumnya tersirat” ertinya telah menjadi kelaziman atau amalan biasa bagi organisasi 
(3.1) dan pihak berkepentingan (3.2) menyatakan kehendak atau jangkaan yang dipertimbangkan itu secara 
tersirat. 
 
NOTA 2 untuk entri: Keperluan yang ditetapkan ialah keperluan yang dinyatakan, sebagai contoh, dalam 
maklumat didokumenkan (3.24). 

NOTA 3 untuk entri: Perkataan ini merupakan salah satu daripada istilah biasa dan takrif teras bagi standard 
sistem pengurusan ISO yang diberikan dalam Annex SL, Consolidated ISO Supplement to the ISO/IEC 
Directives, Part 1. 
 
3.9 Keperluan undang-undang dan keperluan lain 
 
Keperluan undang-undang yang perlu dipatuhi oleh organisasi (3.1) dan keperluan lain (3.8) yang 
perlu dipatuhi atau dipilih untuk dipatuhi oleh organisasi. 
 
NOTA 1 untuk entri: Bagi maksud dokumen ini, keperluan undang-undang dan keperluan lain adalah 
keperluan berkenaan yang relevan dengan sistem pengurusan KKP (3.11). 
 
NOTA 2 untuk entri: "Keperluan undang-undang dan keperluan lain" termasuk peruntukan dalam perjanjian 
bersama. 
 
NOTA 3 untuk entri: Keperluan undang-undang dan keperluan lain termasuk yang menentukan individu 
yang merupakan wakil pekerja (3.3) mengikut undang-undang, peraturan, perjanjian bersama dan amalan. 
 
3.10 Sistem pengurusan 
 
Set elemen saling berkaitan atau saling bertindak dalam organisasi (3.1) untuk mewujudkan 
dasar (3.14) dan objektif (3.16) serta proses (3.25) untuk mencapai objektif tersebut. 
 
NOTA 1 untuk entri: Sistem pengurusan boleh menangani satu bidang atau beberapa bidang. 
 
NOTA 2 untuk entri: Elemen sistem termasuk struktur organisasi, peranan dan tanggungjawab, 
perancangan, operasi, penilaian prestasi dan penambahbaikan. 
 
NOTA 3 untuk entri: Skop sistem pengurusan boleh juga merangkumi keseluruhan organisasi, fungsi 
organisasi yang khusus dan dikenal pasti, bahagian organisasi yang khusus dan dikenal pasti, atau satu 
fungsi atau lebih yang merentasi kumpulan organisasi. 
 
NOTA 4 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. Nota 2 untuk entri telah diubah suai untuk menjelaskan beberapa elemen yang 
lebih luas dalam sistem pengurusan. 

 
3.11 Sistem pengurusan kesihatan dan keselamatan pekerjaan sistem pengurusan KKP 
 
Sistem pengurusan (3.10) atau sebahagian daripada sistem pengurusan yang digunakan untuk 
merealisasikan dasar KKP (3.15). 
 
NOTA 1 untuk entri: Hasil yang diingini bagi sistem pengurusan KKP adalah untuk mencegah kecederaan 
dan permasalahan kesihatan (3.18) kepada pekerja (3.3) dan menyediakan tempat kerja (3.6) yang selamat 
dan sihat. 
 
NOTA 2 untuk entri: Istilah "kesihatan dan keselamatan pekerjaan" dan "keselamatan dan kesihatan 
pekerjaan" mempunyai maksud yang sama. 
 
3.12 Pengurusan atasan 

Orang atau kumpulan orang yang mengarahkan dan mengawal sesebuah organisasi (3.1) pada 
peringkat tertinggi. 
 
NOTA 1 untuk entri: Pengurusan atasan mempunyai kuasa untuk mewakilkan kuasanya dan menyediakan 
sumber dalam organisasi, dengan syarat tanggungjawab utama bagi sistem pengurusan KKP (3.11) 
dikekalkan. 

 
NOTA 2 untuk entri: Jika skop sistem pengurusan (3.10) hanya meliputi sebahagian daripada organisasi, 
maka pengurusan atasan merujuk mereka yang mengarahkan dan mengawal bahagian organisasi tersebut. 
 
NOTA 3 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. Nota 1 untuk entri telah diubah suai untuk menjelaskan tanggungjawab 
pengurusan atasan berhubung dengan sistem pengurusan KKP. 

 
3.13 Keberkesanan 
 
Tahap aktiviti yang dirancang dapat direalisasikan dan hasil yang dirancang dapat dicapai. 
 
NOTA 1 untuk entri: Perkataan ini merupakan salah satu daripada istilah biasa dan takrif teras bagi standard 
sistem pengurusan ISO yang diberikan dalam Annex SL, Consolidated ISO Supplement to the ISO/IEC 
Directives, Part 1. 

 
3.14 Dasar 
 
Hasrat dan hala tuju sesebuah organisasi (3.1), seperti yang dinyatakan secara rasmi oleh 
pengurusan atasan (3.12). 
 
NOTA 1 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. 

 
3.15 Dasar kesihatan dan keselamatan pekerjaan dasar KKP 
 
Dasar (3.14) untuk mencegah kecederaan dan permasalahan kesihatan berkaitan kerja (3.18) 
kepada pekerja (3.3) dan untuk menyediakan tempat kerja (3.6) yang selamat dan sihat. 
 
3.16 Objektif 
 
Hasil yang perlu dicapai. 
 
NOTA 1 untuk entri: Objektif boleh berbentuk strategik, taktikal, atau operasi. 
 
NOTA 2 untuk entri: Objektif boleh berkait dengan disiplin yang berbeza (seperti matlamat kewangan, 
kesihatan dan keselamatan, dan persekitaran) dan boleh digunakan pada tahap yang berbeza (seperti 
strategik, seluruh organisasi, projek, produk dan proses (3.25)). 
 
NOTA 3 untuk entri: Sesuatu objektif boleh dinyatakan dengan cara lain, contohnya sebagai hasil yang 
diingini, tujuan, kriteria operasi, sebagai objektif KKP (3.17), atau dengan menggunakan perkataan lain 
dengan maksud yang sama (contohnya pencapaian, matlamat atau sasaran). 

NOTA 4 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. Nota 4 yang asal untuk entri telah dihapuskan apabila istilah "objektif KKP" telah 
ditakrifkan secara berasingan dalam 3.17. 
 
3.17 Objektif kesihatan dan keselamatan pekerjaan objektif KKP 
 
Objektif (3.16) yang ditetapkan oleh organisasi (3.1) untuk mencapai hasil tertentu selaras 
dengan dasar KKP (3.15). 
 
3.18 Kecederaan dan permasalahan kesihatan 
 
Kesan buruk pada keadaan fizikal, mental atau kognitif seseorang. 
 
NOTA 1 untuk entri: Kesan buruk ini termasuk penyakit, penyakit dan kematian akibat pekerjaan. 
 
NOTA 2 untuk entri: Istilah "kecederaan dan permasalahan kesihatan" menunjukkan adanya kecederaan 
atau permasalahan kesihatan, sama ada secara berasingan atau gabungan. 

 
3.19 Hazard 
 
Sumber yang berpotensi menyebabkan kecederaan dan permasalahan kesihatan (3.18). 
 
NOTA 1 untuk entri: Hazard boleh termasuk sumber yang berpotensi menyebabkan kemudaratan atau 
situasi berbahaya, atau keadaan lain yang berpotensi menyebabkan pendedahan yang mengakibatkan 
kecederaan dan permasalahan kesihatan. 

 
3.20 Risiko 
 
Kesan ketidakpastian. 
 
NOTA 1 untuk entri: Sesuatu kesan ialah penyimpangan daripada jangkaan - positif atau negatif. 
 
NOTA 2 untuk entri: Ketidakpastian merupakan suatu keadaan kekurangan maklumat walaupun 
sebahagian, berkaitan dengan pemahaman atau pengetahuan tentang sesuatu peristiwa, akibatnya, atau 
kemungkinannya. 
 
NOTA 3 untuk entri: Risiko lazimnya dicirikan dengan merujuk "peristiwa" yang berkemungkinan berlaku 
(seperti yang ditakrifkan dalam Panduan ISO 73: 2009, 3.5.1.3) dan "akibat" (seperti yang ditakrifkan dalam 
Panduan ISO 73: 2009 3.6.1.3), atau gabungan kedua-duanya. 
 
NOTA 4 untuk entri: Risiko lazimnya dinyatakan sebagai gabungan akibat sesuatu peristiwa (termasuk 
perubahan dalam keadaan) dan "kemungkinan" (seperti yang ditakrifkan dalam ISO Guide 73: 2009, 
3.6.1.1) kejadian yang berkaitan. 
 
NOTA 5 untuk entri: Dalam dokumen ini, apabila istilah "risiko dan peluang" digunakan, ini bermakna risiko 
KKP (3.21), peluang KKP (3.22) dan risiko lain dan peluang lain untuk sistem pengurusan tersebut. 
 
NOTA 6 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 

ISO/IEC Directives, Part 1. Nota 5 untuk entri telah ditambah untuk menjelaskan istilah "risiko dan peluang" 
bagi penggunaannya dalam dokumen ini. 
 
3.21 Risiko kesihatan dan keselamatan pekerjaan risiko KKP 
 
Gabungan kemungkinan terjadinya peristiwa atau pendedahan berbahaya berkaitan kerja dan 
keterukan kecederaan dan permasalahan kesihatan (3.18) yang boleh disebabkan oleh peristiwa 
atau pendedahan tersebut. 
 
3.22 Peluang kesihatan dan keselamatan pekerjaan peluang KKP 
 
Keadaan atau set keadaan yang boleh membawa kepada penambahbaikan prestasi KKP (3.28). 
 
3.23 Kompetensi 
 
Keupayaan menggunakan pengetahuan dan kemahiran untuk mencapai hasil yang diingini. 
 
Nota 1 untuk entri: Perkataan ini merupakan salah satu daripada istilah biasa dan takrif teras untuk standard 
sistem pengurusan ISO yang diberikan dalam Annex SL, Consolidated ISO Supplement to the ISO/IEC 
Directives, Part 1. 

 
3.24 Maklumat didokumenkan 
 
Maklumat yang perlu dikawal dan diselenggarakan oleh sesebuah organisasi (3.1) dan medium 
penyimpanannya. 
 
NOTA 1 untuk entri: maklumat didokumenkan boleh wujud dalam apa-apa format dan media, serta daripada 
mana-mana sumber. 
 
NOTA 2 untuk entri: maklumat didokumenkan boleh merujuk: 
 

a) sistem pengurusan (3.10), termasuk proses (3.25) yang berkaitan; 
 

b) maklumat yang diwujudkan untuk organisasi beroperasi (pendokumenan); 
 

c) bukti hasil yang dicapai (rekod). 
 
NOTA 3 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. 
 
3.25 Proses 
 
Set aktiviti yang saling berkaitan atau saling bertindak yang mengubah input kepada output 
 
NOTA 1 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. 

3.26 Prosedur 
 
Cara yang ditetapkan untuk melaksanakan sesuatu aktiviti atau proses (3.25). 
 
NOTA 1 untuk entri: Prosedur boleh didokumenkan atau tidak. 
 
[SUMBER: ISO 9000: 2015, 3.4.5, diubah suai - Nota 1 untuk entri telah diubah suai.] 
 
3.27 Prestasi 
 
Hasil yang boleh diukur. 
 
NOTA 1 untuk entri: Prestasi boleh dikaitkan sama ada dengan dapatan kuantitatif atau kualitatif. Hasil 
boleh ditentukan dan dinilai dengan menggunakan kaedah kualitatif atau kuantitatif. 
 
NOTA 2 untuk entri: Prestasi boleh dikaitkan dengan pengurusan aktiviti, proses (3.25), produk (termasuk 
perkhidmatan), sistem atau organisasi (3.1). 
 
NOTA 3 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. Nota 1 untuk entri telah diubah suai untuk menjelaskan jenis kaedah yang 
mungkin digunakan untuk menentukan dan menilai hasil. 
 
3.28 Prestasi Kesihatan dan keselamatan pekerjaan prestasi KKP 
 
Prestasi (3.27) yang berkaitan dengan keberkesanan (3.13) pencegahan kecederaan dan 
permasalahan kesihatan (3.18) kepada pekerja (3.3) dan penyediaan tempat kerja (3.6) yang 
selamat dan sihat. 
 
3.29 Penyumberan luar 
 
Membuat pengaturan apabila organisasi (3.1) luar melaksanakan sebahagian daripada fungsi 
atau proses (3.25) organisasi. 
 
NOTA 1 untuk entri: Organisasi luar berada di luar skop sistem pengurusan (3.10), walaupun fungsi atau 
proses yang disumber luar berada dalam skop. 
 
NOTA 2 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. 

 
3.30 Pemantauan 
 
Menentukan status sistem, proses (3.25) atau aktiviti. 
 
NOTA 1 untuk entri: Untuk menentukan status, mungkin wujud keperluan untuk memeriksa, menyelia atau 
memerhati secara kritis. 

NOTA 2 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. 
 
3.31 Pengukuran 
 
Proses (3.25) untuk menentukan nilai. 
 
NOTA 1 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. 

 
3.32 Audit 
 
Proses (3.25) sistematik, bebas dan didokumenkan untuk mendapatkan bukti audit dan 
menilainya secara objektif bagi menentukan tahap kriteria audit dipenuhi. 
 
NOTA 1 untuk entri: Audit boleh berbentuk audit dalaman (pihak pertama) atau audit luar (pihak kedua atau 
pihak ketiga), dan boleh juga berbentuk audit gabungan (menggabungkan dua disiplin atau lebih). 
 
NOTA 2 untuk entri: Audit dalaman dijalankan oleh organisasi (3.1) itu sendiri, atau oleh pihak luar bagi 
pihaknya. 
 
NOTA 3 untuk entri: "Bukti audit" dan "kriteria audit" ditakrifkan dalam ISO 19011. 
 
NOTA 4 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. 
 
3.33 Keakuran 
 
Memenuhi sesuatu keperluan (3.8). 
 
NOTA 1 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. 

 
3.34 Ketakakuran 
 
Tidak memenuhi sesuatu keperluan (3.8). 
 
NOTA 1 untuk entri: ketakakuran adalah berkaitan dengan keperluan dalam dokumen ini dan keperluan 
sistem pengurusan KKP (3.11) tambahan yang diwujudkan oleh organisasi (3.1) untuk organisasi itu sendiri. 
 
NOTA 2 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. Nota 1 untuk entri telah ditambah untuk menjelaskan hubungan ketakakuran 
dengan keperluan dokumen ini dan keperluan organisasi untuk sistem pengurusan KKPnya. 

3.35 Insiden 
 
Kejadian yang timbul daripada, atau semasa melakukan kerja yang boleh atau mengakibatkan 
kecederaan dan permasalahan kesihatan (3.18). 
 
NOTA 1 untuk entri: Insiden apabila berlaku kecederaan dan permasalahan kesihatan kadang-kadang 
dirujuk sebagai "kemalangan". 
 
NOTA 2 untuk entri: Insiden apabila tidak berlaku kecederaan dan permasalahan kesihatan, tetapi 
mempunyai kemungkinan untuk menyebabkan yang sedemikian, boleh dirujuk sebagai kemalangan 
“nyaris”, "hampir kena", "nyaris-nyaris berlaku". 

 
3.36 Tindakan pembetulan 
 
Tindakan untuk menghapuskan punca ketakakuran (3.34) atau insiden (3.35) dan untuk 
mencegah pengulangan. 
 
NOTA 1 untuk entri: Perkataan ini merupakan salah satu daripada istilah biasa dan takrif teras untuk 

standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. Takrif ini telah diubah suai untuk memasukkan rujukan pada "insiden", kerana 
insiden adalah faktor utama dalam kesihatan dan keselamatan pekerjaan, tetapi aktiviti yang diperlukan 
untuk menyelesaikannya adalah sama seperti aktiviti untuk ketakakuran, melalui tindakan pembetulan. 
 
3.37 Penambahbaikan berterusan 
 
Aktiviti yang berulang-ulang untuk meningkatkan prestasi (3.27). 
 
NOTA 1 untuk entri: Meningkatkan prestasi berkaitan dengan penggunaan sistem pengurusan KKP (3.11) 
untuk mencapai penambahbaikan dalam keseluruhan prestasi KKP (3.28) selaras dengan dasar KKP (3.15) 
dan objektif KKP (3.17). 
 
NOTA 2 untuk entri: Berterusan tidak bermaksud sentiasa, maka aktiviti tidak perlu dilakukan secara 
serentak dalam semua perkara. 
 
NOTA 3 untuk entri: Perkataan ini merupakan salah satu daripada istilah biasa dan takrif teras untuk 
standard sistem pengurusan ISO yang diberikan dalam Annex SL, Consolidated ISO Supplement to the 
ISO/IEC Directives, Part 1. Nota 1 untuk entri telah ditambah untuk menjelaskan maksud "prestasi" dalam 
konteks sistem pengurusan KKP; Nota 2 untuk entri telah ditambah untuk menjelaskan maksud 
"berterusan". 
 
 

4 Konteks organisasi 
 
4.1 Memahami organisasi dan konteksnya 
 
Organisasi hendaklah menentukan isu luar dan dalaman yang relevan dengan tujuannya dan 
yang mempengaruhi keupayaannya untuk mencapai hasil yang diingini daripada sistem 
pengurusan KKPnya. 

4.2 Memahami kehendak dan jangkaan pekerja dan pihak berkepentingan yang lain 
 
Organisasi hendaklah menentukan: 
 
a) pihak berkepentingan yang lain, selain pekerja, yang relevan dengan sistem pengurusan 

KKP; 
 

b) kehendak dan jangkaan yang relevan (iaitu keperluan) bagi pekerja dan pihak 
berkepentingan yang lain; 

 

c) Mana-mana satu antara kehendak dan jangkaan ini yang merupakan, atau boleh dijadikan, 
keperluan undang-undang dan keperluan lain 

 
4.3 Menentukan skop sistem pengurusan KKP 
 
Organisasi hendaklah menentukan sempadan dan kebolehgunaan sistem pengurusan KKP 
dalam penetapan skopnya. 
 
Semasa menentukan skop ini, organisasi hendaklah: 
 
a) mempertimbangkan isu luar dan dalaman yang dirujuk dalam 4.1; 

 
b) mengambil kira keperluan yang dirujuk dalam 4.2; 

 

c) mengambil kira aktiviti yang berkaitan dengan kerja yang dirancang atau dilaksanakan. 
 
Sistem pengurusan KKP hendaklah termasuk aktiviti, produk dan perkhidmatan dalam kawalan 
atau pengaruh organisasi yang boleh memberikan kesan terhadap prestasi KKP organisasi. 
 
Skop hendaklah tersedia sebagai maklumat didokumenkan. 
 
4.4 Sistem pengurusan KKP 
 
Organisasi hendaklah mewujudkan, melaksanakan, menyelenggarakan dan menambah baik 
sistem pengurusan KKP secara berterusan, termasuk proses yang diperlukan dan interaksinya, 
selaras dengan keperluan dokumen ini. 
 
 

5 Kepimpinan dan penyertaan pekerja 
 
5.1 Kepimpinan dan komitmen 
 
Pengurusan atasan hendaklah menunjukkan kepimpinan dan komitmen berhubung dengan 
sistem pengurusan KKP dengan: 

a) mengambil tanggungjawab dan akauntabiliti secara keseluruhan untuk mencegah 
kecederaan dan permasalahan kesihatan berkaitan kerja, serta menyediakan tempat kerja 
dan aktiviti yang selamat dan sihat; 

 
b) memastikan dasar KKP dan objektif KKP yang berkaitan diwujudkan dan sesuai dengan 

hala tuju strategik organisasi; 
 

c) memastikan keperluan sistem pengurusan KKP disepadukan ke dalam proses perniagaan 
organisasi; 

 

d) memastikan sumber yang diperlukan untuk mewujudkan, melaksanakan, 
menyelenggarakan dan menambah baik sistem pengurusan KKP disediakan; 

 

e) menyampaikan kepentingan pengurusan KKP yang berkesan dan memenuhi keperluan 
sistem pengurusan KKP; 

 

f) memastikan sistem pengurusan KKP mencapai hasil yang diingini; 
 

g) mengarahkan dan menyokong individu supaya menyumbang ke arah keberkesanan sistem 
pengurusan KKP; 

 

h) memastikan dan menggalakkan penambahbaikan berterusan; 
 

i) menyokong peranan pengurusan lain yang relevan untuk menunjukkan kepimpinannya, 
seperti yang diguna pakai dalam bidang tanggungjawabnya; 

 

j) membangunkan, memimpin dan menggalakkan budaya dalam organisasi yang menyokong 
hasil yang diingini daripada sistem pengurusan KKP; 

 

k) melindungi pekerja daripada diambil tindakan apabila melaporkan insiden, hazard, risiko dan 
peluang; 

 

l) memastikan organisasi mewujudkan dan melaksanakan proses untuk perundingan dan 
penyertaan pekerja (lihat 5.4); 

 

m) menyokong penubuhan dan fungsi jawatankuasa kesihatan dan keselamatan, [lihat 5.4 e) 
1)]. 

 
NOTA. Rujukan terhadap perkataan "perniagaan" dalam dokumen ini boleh ditafsirkan secara meluas yang 
bermaksud aktiviti yang menjadi teras bagi tujuan kewujudan organisasi 

 
5.2 Dasar KKP 
 
Pengurusan atasan hendaklah mewujudkan, melaksanakan dan menyelenggarakan dasar KKP 
yang: 

a) merangkumi komitmen untuk menyediakan keadaan kerja yang selamat dan sihat untuk 
mencegah kecederaan dan permasalahan kesihatan berkaitan kerja dan sesuai dengan 
tujuan, saiz dan konteks organisasi serta ciri tertentu risiko KKP dan peluang KKP; 

 
b) menyediakan rangka kerja untuk menetapkan objektif KKP; 

 

c) merangkumi komitmen untuk memenuhi keperluan undang-undang dan keperluan lain; 
 

d) merangkumi komitmen untuk menghapuskan hazard dan mengurangkan risiko KKP (lihat 
8.1.2); 

 

e) merangkumi komitmen untuk menambah baik sistem pengurusan KKP secara berterusan; 
 

f) merangkumi komitmen dalam perundingan dan penyertaan pekerja, dan wakil pekerja, jika 
ada. 

 
Dasar KKP hendaklah: 
 
- tersedia dalam bentuk maklumat didokumenkan; 

 
- disampaikan dalam organisasi; 

 

- tersedia untuk pihak berkepentingan mengikut kesesuaian; 
 

- relevan dan sesuai. 
 
5.3 Peranan, tangungjawab dan kuasa organisasi 
 
Pengurusan atasan hendaklah memastikan tanggungjawab dan kuasa bagi peranan yang 
relevan dalam sistem pengurusan KKP ditetapkan dan disampaikan pada semua peringkat dalam 
organisasi dan diselenggara dalam bentuk maklumat didokumenkan. Pekerja pada setiap 
peringkat organisasi hendaklah bertanggungjawab ke atas aspek sistem pengurusan KKP yang 
berada di bawah kawalan mereka. 
 
NOTA. Walaupun tanggungjawab dan kuasa boleh ditugaskan, namun pada dasarnya, pengurusan atasan 
masih dipertanggungjawabkan ke atas fungsi sistem pengurusan KKP. 

 
Pengurusan atasan hendaklah menetapkan tanggungjawab dan kuasa untuk: 
 
a) memastikan sistem pengurusan KKP memenuhi keperluan dokumen ini; 

 
b) melaporkan prestasi sistem pengurusan KKP kepada pengurusan atasan. 
 
5.4 Perundingan dan penyertaan pekerja 
 
Organisasi hendaklah mewujudkan, melaksanakan dan mengekalkan proses untuk perundingan 
dan penyertaan pekerja pada semua peringkat dan fungsi yang berkaitan, dan, wakil pekerja, jika 

ada, dalam pembangunan, perancangan, pelaksanaan, penilaian prestasi dan tindakan untuk 
penambahbaikan sistem pengurusan KKP. 
 
Organisasi hendaklah: 
 
a) menyediakan mekanisme, masa, latihan dan sumber yang diperlukan untuk perundingan dan 

penyertaan; 
 
NOTA 1 Perwakilan pekerja boleh menjadi mekanisme untuk perundingan dan penyertaan. 

 
b) menyediakan akses tepat pada masanya bagi maklumat yang jelas, mudah difahami dan 

yang relevan mengenai sistem pengurusan KKP; 
 

c) menentukan dan menyingkirkan halangan atau sekatan bagi penyertaan dan 
meminimumkannya jika tidak boleh disingkirkan; 

 
NOTA 2 Halangan dan sekatan boleh termasuk kegagalan untuk bertindak balas terhadap input atau 
cadangan pekerja, halangan bahasa atau celik huruf, tindakan balas atau ancaman tindakan balas dan 
dasar atau amalan yang tidak menggalakkan atau menghukum penyertaan pekerja. 

 

d) menekankan perundingan pekerja bukan pengurusan bagi perkara yang berikut: 
 
1) menentukan kehendak dan jangkaan pihak berkepentingan (lihat 4.2); 

 
2) mewujudkan dasar KKP (lihat 5.2); 

 

3) Menetapkan peranan, tanggungjawab dan kuasa organisasi, sebagaimana terpakai (lihat 
5.3); 
 

4) menentukan cara untuk memenuhi keperluan undang-undang dan keperluan lain (lihat 
6.1.3); 
 

5) mewujudkan objektif KKP dan merancang untuk mencapainya (lihat 6.2); 
 

6) menentukan kawalan yang boleh digunakan untuk penyumberan luar, perolehan dan 
kontraktor (lihat 8.1.4); 
 

7) menentukan perkara yang perlu dipantau, diukur dan dinilai (lihat 9.1); 
 

8) merancang, mewujudkan, melaksanakan dan mengekalkan program audit (lihat 9.2.2); 
 

9) memastikan penambahbaikan berterusan (lihat 10.3); 
 

e) menekankan penyertaan pekerja bukan pengurusan untuk perkara berikut: 
 
1) menentukan mekanisme untuk perundingan dan penyertaan mereka; 

2) mengenal pasti hazard serta menaksir risiko dan peluang (lihat 6.1.1 dan 6.1.2); 
 

3) menentukan tindakan untuk menghapuskan hazard dan mengurangkan risiko KKP (lihat 
6.1.4); 
 

4) menentukan keperluan kompetensi, keperluan latihan, latihan dan penilaian latihan (lihat 
7.2); 
 

5) menentukan perkara yang perlu disampaikan dan cara untuk melakukannya (lihat 7.4); 
 

6) menentukan langkah kawalan dan pelaksanaan serta penggunaannya yang berkesan 
(lihat 8.1, 8.1.3 dan 8.2); 
 

7) menyiasat insiden dan ketakakuran dan menentukan tindakan pembetulan (lihat 10.2). 
 
NOTA 3 Tujuan memberikan penekanan terhadap perundingan dan penyertaan pekerja bukan pengurusan 
adalah supaya diguna pakai bagi orang yang menjalankan aktiviti kerja, tetapi tidak bertujuan 
mengecualikan, sebagai contoh, pengurus yang terkesan dengan aktiviti kerja atau faktor lain dalam 
organisasi. 
 
NOTA 4 Diakui bahawa penyediaan latihan tanpa apa-apa kos yang dikenakan kepada pekerja dan 
penyediaan latihan, jika boleh dilaksanakan dalam waktu bekerja, boleh menyingkirkan halangan utama 
dalam penyertaan pekerja. 
 
 

6 Perancangan 
 
6.1 Tindakan untuk menangani risiko dan peluang 
 
6.1.1 Am 
 
Apabila merancang sistem pengurusan KKP, organisasi hendaklah mempertimbangkan isu yang 
dirujuk dalam 4.1 (konteks), keperluan yang dirujuk dalam 4.2 (pihak berkepentingan) dan 4.3 
(skop sistem pengurusan KKP) dan menentukan risiko serta peluang yang perlu ditangani untuk: 
 
a) memberikan jaminan bahawa sistem pengurusan KKP boleh mencapai hasil yang diingini; 

 
b) mencegah, atau mengurangkan kesan yang tidak diingini; 

 

c) mencapai penambahbaikan berterusan. 
 
Apabila menentukan risiko dan peluang untuk sistem pengurusan KKP dan hasil yang diingini 
yang perlu ditangani, organisasi hendaklah mengambil kira: 
 
- hazard (lihat 6.1.2.1); 

 
- risiko KKP dan risiko lain (lihat 6.1.2.2) 

- keperluan undang-undang dan keperluan lain (lihat 6.1.3). 
 
Organisasi, dalam proses perancangannya, hendaklah menentukan dan menaksir risiko dan 
peluang yang relevan dengan hasil yang diingini bagi sistem pengurusan KKP yang dikaitkan 
dengan perubahan dalam organisasi, proses atau sistem pengurusan KKP. Bagi perubahan yang 
dirancang, kekal atau sementara, penaksiran ini hendaklah dilakukan sebelum perubahan 
tersebut dilaksanakan (lihat 8.1.3). 
 
Organisasi hendaklah mengekalkan maklumat didokumenkan berkaitan dengan: 
 
- risiko dan peluang; 

 
- proses dan tindakan yang diperlukan untuk menentukan dan menangani risiko dan peluang 

(lihat 6.1.2 hingga 6.1.4) ke tahap yang perlu supaya mempunyai keyakinan bahawa 
pelaksanaannya dijalankan seperti yang dirancang. 

 

6.1.2 Pengenalpastian hazard serta penaksiran risiko dan peluang 
 
6.1.2.1 Pengenalpastian hazard 
 
Organisasi hendaklah mewujudkan, melaksana dan mengekalkan proses bagi pengenalpastian 
hazard yang berterusan dan proaktif. Proses ini hendaklah mengambil kira, tetapi tidak terhad 
kepada: 
 
a) cara kerja diatur, faktor sosial (termasuk beban kerja, waktu kerja, penganiayaan, gangguan 

dan buli), kepimpinan dan budaya dalam organisasi; 
 

b) aktiviti dan keadaan rutin dan bukan rutin, termasuk hazard yang timbul daripada: 
 

1) infrastruktur, peralatan, material, bahan dan keadaan fizikal tempat kerja; 
 

2) reka bentuk penyelidikan, pembangunan, pengujian, pengeluaran, pemasangan, 
pembinaan, penyampaian perkhidmatan, penyelenggaraan dan pelupusan bagi produk 
dan perkhidmatan; 
 

3) faktor manusia; 
 

4) cara kerja dilaksanakan. 
 

c) insiden terdahulu yang relevan, dalam atau luar organisasi, termasuk kecemasan, dan 
puncanya; 

 

d) keadaan kecemasan yang berpotensi berlaku; 
 

e) mana-mana orang, termasuk pertimbangan terhadap: 
 



MS ISO 45001:2018 (BM) 

© STANDARD MALAYSIA 2021 – Hak cipta terpelihara                                                                              17 
 

1) mereka yang mempunyai akses ke tempat kerja dan aktiviti mereka, termasuk pekerja, 
kontraktor, pelawat dan orang lain; 
 

2) mereka yang berada di kawasan sekitar tempat kerja yang boleh terjejas oleh aktiviti 
organisasi; 
 

3) pekerja yang berada di lokasi yang bukan di bawah kawalan langsung organisasi. 
 

f) isu lain, termasuk pertimbangan terhadap: 
 

1) reka bentuk kawasan kerja, proses, pemasangan, mesin/peralatan, prosedur operasi dan 
organisasi kerja, termasuk penyesuaiannya terhadap keperluan dan keupayaan pekerja 
yang terlibat; 
 

2) keadaan yang wujud di kawasan sekitar tempat kerja yang disebabkan oleh aktiviti 
berkaitan kerja di bawah kawalan organisasi; 
 

3) keadaan yang tidak dikawal oleh organisasi dan wujud di kawasan sekitar tempat kerja 
yang boleh menyebabkan kecederaan dan permasalahan kesihatan kepada orang yang 
berada di tempat kerja. 
 

g) perubahan sebenar atau yang dicadangkan dalam organisasi, operasi, proses, aktiviti dan 
sistem pengurusan KKP (lihat 8.1.3); 

 

h) perubahan dalam pengetahuan dan maklumat tentang hazard. 
 
6.1.2.2 Penaksiran risiko KKP dan penilaian risiko lain terhadap sistem pengurusan KKP 
 
Organisasi hendaklah mewujudkan, melaksanakan dan mengekalkan proses untuk: 
 
a) menaksir risiko KKP daripada hazard yang dikenal pasti, di samping mengambil kira 

keberkesanan kawalan yang sedia ada; 
 
b) menentukan dan menilai risiko lain yang berkaitan dengan pewujudan, pelaksanaan, 

operasi dan penyelenggaraan sistem pengurusan KKP. 
 
Metodologi dan kriteria organisasi untuk penaksiran risiko KKP hendaklah ditentukan mengikut 
skop, jenis dan masa bagi memastikannya proaktif, dan bukan reaktif dan digunakan dengan 
cara yang sistematik. Maklumat didokumenkan berkaitan metodologi dan kriteria hendaklah 
dikekalkan dan disimpan. 
 
6.1.2.3 Penilaian peluang KKP dan peluang lain untuk sistem pengurusan KKP 
 
Organisasi hendaklah mewujudkan, melaksanakan dan mengekalkan proses untuk menilai: 
 
a) peluang KKP untuk meningkatkan prestasi KKP, di samping mengambil kira perubahan yang 

dirancang untuk organisasi serta dasar, proses atau aktivitinya dan: 

1) peluang untuk menyesuaikan kerja, organisasi kerja dan persekitaran kerja dengan 

pekerja; 

 

2) peluang untuk menghapuskan hazard dan mengurangkan risiko KKP; 

 
b) peluang lain untuk menambah baik sistem pengurusan KKP. 
 
NOTA risiko KKP dan peluang KKP boleh menyebabkan wujud risiko lain dan peluang lain untuk organisasi. 

 
6.1.3 Penentuan keperluan undang- undang dan keperluan lain 
 
Organisasi hendaklah mewujudkan, melaksanakan dan mengekalkan proses untuk: 
 
a) menentukan dan mempunyai akses kepada keperluan undang-undang dan keperluan lain 

terkini yang terpakai untuk hazard, risiko KKP dan sistem pengurusan KKP; 
 

b) menentukan cara keperluan undang-undang ini dan keperluan lain terpakai untuk organisasi 
dan perkara yang perlu disampaikan; 

 

c) mengambil kira keperluan undang-undang dan keperluan lain apabila mewujudkan, 
melaksanakan, mengekalkan, dan menambah baik sistem pengurusan KKP secara 
berterusan. 

 
NOTA Keperluan undang-undang dan keperluan lain boleh menyebabkan wujudnya risiko dan peluang 
untuk organisasi. 

 
6.1.4 Tindakan perancangan 
 
Organisasi hendaklah merancang: 
 
a) tindakan untuk: 

 
1) menangani risiko dan peluang (lihat 6.1.2.2 dan 6.1.2.3); 

 
2) memenuhi keperluan undang-undang dan keperluan lain (lihat 6.1.3); 

 

3) bersiap sedia dan bertindak terhadap situasi kecemasan (lihat 8.2); 
 

b) cara untuk: 
 
1) menyepadukan dan melaksanakan tindakan ke dalam proses sistem pengurusan KKP 

atau proses perniagaan lain; 
 

2) menilai keberkesanan tindakan tersebut. 
 
Organisasi hendaklah mengambil kira hierarki kawalan (lihat 8.1.2) dan output daripada sistem 
pengurusan KKP apabila merancang untuk mengambil tindakan. 

Apabila merancang tindakannya, organisasi hendaklah mempertimbangkan amalan terbaik, 
pilihan teknologi dan keperluan kewangan, operasi dan perniagaan. 
 
6.2 Objektif KKP dan perancangan untuk mencapainya 
 
6.2.1 Objektif KKP 
 
Organisasi hendaklah mewujudkan objektif KKP pada fungsi dan peringkat yang relevan bagi 
mengekalkan dan menambah baik secara berterusan sistem pengurusan KKP dan prestasi KKP 
(lihat 10.3). 
 
Objektif KKP hendaklah: 
 
a) tekal dengan dasar KKP; 

 
b) boleh diukur (jika boleh dipraktikkan) atau boleh dinilai prestasinya; 

 

c) mengambil kira: 
 

1) keperluan yang terpakai; 
 

2) hasil penaksiran risiko dan peluang (lihat 6.1.2.2 dan 6.1.2.3); 
 

3) hasil perundingan dengan pekerja (lihat 5.4) dan wakil pekerja, jika ada. 
 

d) dipantau; 
 

e) dikomunikasikan; 
 

f) dikemaskinikan dengan sewajarnya. 
 
6.2.2 Perancangan untuk mencapai objektif KKP 
 
Apabila merancang untuk mencapai objektif KKP, organisasi hendaklah menentukan: 
 
a) perkara yang akan dilakukan; 

 
b) sumber yang diperlukan; 

 

c) orang yang bertanggungjawab; 
 

d) tempoh untuk disiapkan; 
 

e) cara hasil akan dinilai, termasuk petunjuk untuk pemantauan; 

f) cara tindakan untuk mencapai objektif KKP akan disepadukan ke dalam proses perniagaan 
organisasi. 

 
Organisasi hendaklah mengekalkan dan menyimpan maklumat didokumenkan tentang objektif 
dan perancangan KKP untuk mencapainya. 
 

7 Sokongan 
 
7.1 Sumber 
 
Organisasi hendaklah menentukan dan menyediakan sumber yang diperlukan bagi pewujudan, 
pelaksanaan, penyelenggaraan dan penambahbaikan berterusan sistem pengurusan KKP. 
 
7.2 Kompetensi 
 
Organisasi hendaklah: 
 
a) menentukan kompetensi yang diperlukan pekerja yang mempengaruhi atau boleh 

mempengaruhi prestasi KKP; 
 

b) memastikan pekerja adalah kompeten (termasuk kebolehan untuk mengenal pasti hazard) 
berdasarkan pendidikan, latihan atau pengalaman yang sesuai; 

 

c) jika terpakai, mengambil tindakanuntuk memperoleh dan mengekalkan kompetensi dan 
menilai keberkesanan tindakan yang diambil; 

 

d) menyimpan maklumat didokumenkan yang sesuai sebagai bukti kompetensi. 
 
NOTA. Contoh tindakan yang terpakai boleh termasuk, peruntukan latihan, pementoran atau penugasan 
semula pekerja sedia ada; atau pengambilan atau pengkontrakan orang yang kompeten. 

 
7.3 Kesedaran 
 
Pekerja hendaklah diberikan kesedaran tentang: 
 
a) dasar dan objektif KKP; 

 
b) sumbangan mereka terhadap keberkesanan sistem pengurusan KKP, termasuk manfaat 

prestasi KKP yang ditambah baik; 
 

c) implikasi dan akibat yang boleh berlaku jika tidak akur dengan keperluan sistem pengurusan 
KKP; 

 

d) insiden dan hasil siasatan yang relevan dengan mereka; 
 

e) hazard, risiko KKP dan tindakan yang ditetapkan yang relevan dengan mereka; 

f) keupayaan untuk keluar dari situasi kerja yang pada pertimbangan mereka hampir pasti 
mendatangkan bahaya yang serius kepada nyawa atau kesihatan, serta perkiraan bagi 
melindungi mereka daripada akibat jika berbuat demikian. 

 
7.4 Komunikasi 
 
7.4.1 Am 
 
Organisasi hendaklah mewujudkan, melaksanakan dan mengekalkan proses yang diperlukan 
untuk komunikasi dalaman dan luaran yang relevan dengan sistem pengurusan KKP, termasuk 
menentukan: 
 
a) perkara yang akan dikomunikasikan; 

 
b) bila perlu berkomunikasi; 

 

c) dengan siapa perlu berkomunikasi; 
 

1) secara dalaman merentas pelbagai peringkat dan fungsi organisasi; 
 

2) dalam kalangan kontraktor dan pelawat di tempat kerja; 
 

3) dalam kalangan pihak berkepentingan yang lain. 
 

d) cara berkomunikasi 
 
Organisasi hendaklah mengambil kira aspek kepelbagaian (seperti jantina, bahasa, budaya, celik 
huruf, ketakupayaan) apabila mempertimbangkan keperluan komunikasi. 
 
Organisasi hendaklah memastikan pandangan pihak berkepentingan luar dipertimbangkan dalam 
mewujudkan proses komunikasi. 
 
Apabila mewujudkan proses komunikasi, organisasi hendaklah: 
 
- mengambil kira keperluan undang-undang dan keperluan lain; 

 
- memastikan maklumat KKP yang hendak disampaikan tekal dengan maklumat yang 

dihasilkan dalam sistem pengurusan KKP dan boleh dipercayai. 
 

Organisasi hendaklah memberikan respons terhadap komunikasi yang relevan tentang sistem 
pengurusan KKP. 
 
Organisasi hendaklah menyimpan maklumat didokumenkan sebagai bukti komunikasinya, 
mengikut kesesuaian. 
 
7.4.2 Komunikasi dalaman 

Organisasi hendaklah: 
 
a) menyampaikan maklumat yang relevan dengan sistem pengurusan KKP secara dalaman 

merentasi pelbagai peringkat dan fungsi organisasi, termasuk perubahan pada sistem 
pengurusan KKP, mengikut kesesuaian; 

 
b) memastikan proses komunikasinya membolehkan pekerja menyumbang kepada 

penambahbaikan berterusan. 
 
7.4.3 Komunikasi luaran 
 
Organisasi hendaklah menyampaikan maklumat yang relevan dengan sistem pengurusan KKP, 
secara luaran seperti yang dibangunkan melalui proses komunikasi organisasi serta mengambil 
kira keperluan undang-undang dan keperluan lain. 
 
7.5 Maklumat didokumenkan 
 
7.5.1 Am 
 
Sistem pengurusan KKP organisasi hendaklah termasuk: 
 
a) maklumat didokumenkan yang diperlukan oleh dokumen ini; 

 
b) maklumat didokumenkan yang ditentukan oleh organisasi sebagai perlu bagi keberkesanan 

sistem pengurusan KKP. 
 
NOTA Tahap maklumat didokumenkan untuk sistem pengurusan KKP boleh berbeza antara satu organisasi 
dengan yang lain disebabkan oleh: 
 
- saiz organisasi dan jenis aktiviti, proses, produk dan perkhidmatannya; 

 
- keperluan untuk menunjukkan bahawa keperluan undang-undang dan keperluan lain dipenuhi; 

 

- bahawa keperluan undang interaksinya; 
 

- kompetensi pekerja. 

 
7.5.2 Mewujudkan dan mengemas kini 
 
Apabila mewujudkan dan mengemas kini maklumat didokumenkan, organisasi hendaklah 
memastikan kesesuaian: 
 
a) pengenalpastian dan perihalan (contohnya tajuk, tarikh, pengarang, atau nombor rujukan); 

 
b) format (contohnya bahasa, versi perisian, grafik) dan media (contohnya kertas, elektronik); 

 

c) semakan semula dan kelulusan bagi kesesuaian dan kecukupan. 

7.5.3 Kawalan maklumat didokumenkan 
 
Maklumat didokumenkan yang diperlukan oleh sistem pengurusan KKP dan oleh dokumen ini 
hendaklah dikawal bagi memastikan: 
 
a) ia tersedia dan sesuai untuk digunakan, jika dan apabila dikehendaki; 

 
b) ia dilindungi secukupnya (contoh, daripada kehilangan kerahsiaan, penggunaan yang tidak 

betul, atau kehilangan integriti). 
 
Bagi mengawal maklumat didokumenkan, organisasi hendaklah menangani aktiviti berikut, jika 
terpakai: 
 
- pengedaran, akses, dapatan semula dan penggunaan; 

 
- penstoran dan pemuliharaan, termasuk pemuliharaan kemudahbacaan; 

 

- kawalan perubahan (contohnya kawalan versi); 
 

- pengekalan dan pelupusan. 
 
Maklumat didokumenkan yang berasal dari luar yang ditentukan sebagai penting oleh organisasi 
bagi perancangan dan operasi sistem pengurusan KKP hendaklah dikenal pasti dengan 
sewajarnya dan dikawal. 
 
NOTA 1 Akses boleh bermaksud suatu keputusan berhubung dengan kebenaran untuk melihat maklumat 
didokumenkan sahaja, atau kebenaran dan kuasa untuk melihat dan mengubah maklumat didokumenkan. 
 
NOTA 2 Akses kepada maklumat didokumenkan yang relevan termasuk akses oleh pekerja, dan wakil 
pekerja, jika ada. 
 
 

8 Operasi 
 
8.1 Perancangan dan kawalan operasi 
 
8.1.1 Am 
 
Organisasi hendaklah merancang, melaksanakan, mengawal dan mengekalkan proses yang 
diperlukan bagi memenuhi keperluan sistem pengurusan KKP, dan melaksanakan tindakan yang 
ditetapkan dalam Klausa 6 dengan: 
 
a) mewujudkan kriteria untuk proses; 

 
b) melaksanakan kawalan proses selaras dengan kriteria; 

 

c) mengekal dan menyimpan maklumat didokumenkan setakat yang perlu untuk memberi 
keyakinan bahawa proses telah dilaksanakan seperti yang dirancang; 



MS ISO 45001:2018 (BM) 

24                                                                                                    © STANDARD MALAYSIA 2021 – Hak cipta terpelihara 

 

 

d) menyesuaikan kerja dengan pekerja. 
 
Di tempat kerja pelbagai majikan, organisasi hendaklah menyelaraskan bahagian sistem 
pengurusan KKP yang relevan dengan organisasi yang terlibat. 
 
8.1.2 Menghapuskan hazard dan mengurangkan risiko KKP 
 
Organisasi hendaklah mewujudkan, melaksanakan dan mengekalkan proses bagi 
menghapuskan hazard dan mengurangkan risiko KKP menggunakan hierarki kawalan berikut: 
 
a) menghapuskan hazard; 

 
b) menggantikan dengan proses, operasi, bahan atau peralatan yang kurang berbahaya; 

 

c) menggunakan kawalan kejuruteraan dan penyusunan semula kerja; 
 

d) menggunakan kawalan pentadbiran, termasuk latihan; 
 

e) menggunakan kelengkapan perlindungan diri yang bersesuaian. 
 
NOTA. Di kebanyakan negara, keperluan undang-undang dan keperluan lain termasuk keperluan 
kelengkapan perlindungan diri (PPE) dibekalkan tanpa kos kepada pekerja. 

 
8.1.3 Pengurusan perubahan 
 
Organisasi hendaklah mewujudkan proses bagi pelaksanaan dan kawalan perubahan sementara 
dan kekal yang telah dirancang yang memberi impak kepada prestasi KKP, termasuk: 
 
a) produk, perkhidmatan dan proses baharu atau perubahan pada produk, perkhidmatan dan 

proses sedia ada, termasuk: 
 
- lokasi dan persekitaran tempat kerja; 

 
- penyusunan kerja; 

 

- keadaan kerja; 
 

- peralatan; 
 

- tenaga kerja; 
 

b) perubahan pada keperluan undang-undang dan keperluan lain; 
 

c) perubahan dalam pengetahuan atau maklumat tentang hazard dan risiko KKP; 
 

d) perkembangan pengetahuan dan pembangunan teknologi. 

Organisasi hendaklah menyemak semula akibat perubahan yang tidak diingini, mengambil 
tindakan yang diperlukan untuk mengurangkan apa-apa kesan buruk. 
 
NOTA. Perubahan boleh menyebabkan risiko dan peluang. 

 
8.1.4 Perolehan 
 
8.1.4.1 Am 
 
Organisasi hendaklah mewujudkan, melaksanakan dan mengekalkan proses untuk mengawal 
perolehan produk dan perkhidmatan bagi memastikan keakuran terhadap sistem pengurusan 
KKP. 
 
8.1.4.2 Kontraktor 
 
Organisasi hendaklah menyelaras proses perolehannya dengan kontraktor, untuk mengenal pasti 
hazard, serta menaksir dan mengawal risiko KKP yang timbul daripada: 
 
a) aktiviti dan operasi kontraktor yang memberi kesan kepada organisasi; 

 
b) aktiviti dan operasi organisasi yang memberi kesan kepada pekerja kontraktor; 

 

c) aktiviti dan operasi kontraktor yang memberi kesan kepada pihak berkepentingan lain di 
tempat kerja. 

 
Organisasi hendaklah memastikan keperluan sistem pengurusan KKP dipatuhi oleh kontraktor 
dan pekerja mereka. Proses perolehan organisasi hendaklah menentukan dan menggunakan 
kriteria kesihatan dan keselamatan pekerjaan bagi pemilihan kontraktor. 
 
NOTA. Tindakan memasukkan kriteria kesihatan dan keselamatan pekerjaan bagi pemilihan kontraktor 
dalam dokumen kontrak amat membantu. 

 
8.1.4.3 Penyumberan luar 
 
Organisasi hendaklah memastikan fungsi dan proses yang disumber luar dikawal. Organisasi 
hendaklah memastikan pengaturan penyumberan luarnya selaras dengan keperluan undang- 
undang dan keperluan lain dan pencapaian hasil yang diingini daripada sistem pengurusan KKP. 
Jenis dan tahap kawalan yang akan digunakan untuk fungsi dan proses ini hendaklah ditetapkan 
dalam sistem pengurusan KKP. 
 
NOTA. Penyelarasan dengan pembekal luar boleh membantu organisasi menangani apa-apa kesan 
penyumberan luar terhadap prestasi KKP. 

 
8.2 Kesiapsediaan dan tindakan kecemasan 

Organisasi hendaklah mewujudkan, melaksanakan dan mengekalkan proses yang diperlukan 
untuk bersedia dan bertindak terhadap situasi kecemasan yang boleh berlaku, seperti yang 
dinyatakan dalam 6.1.2.1, termasuk: 
 
a) mewujudkan tindakan terancang bagi situasi kecemasan, termasuk penyediaan pertolongan 

cemas; 
 

b) menyediakan latihan bagi tindakan terancang; 
 

c) melakukan pengujian dan latihan keupayaan tindakan terancang secara berkala; 
 

d) menilai prestasi, dan apabila perlu, mengkaji semula tindakan terancang, termasuk selepas 
pengujian dan khususnya selepas berlaku situasi kecemasan; 

 

e) mengkomunikasikan dan menyediakan maklumat yang relevan untuk semua pekerja 
tentang tugas dan tanggungjawab mereka; 

 

f) mengkomunikasikan maklumat yang relevan kepada kontraktor, pelawat, perkhidmatan 
tindakan kecemasan, pihak berkuasa kerajaan dan komuniti setempat, mengikut 
kesesuaian; 

 

g) mengambil kira keperluan dan kemampuan semua pihak berkepentingan yang relevan dan 
memastikan pelibatan mereka dengan sewajarnya dalam pembangunan tindakan terancang. 

 
Organisasi hendaklah mengekal dan menyimpan maklumat didokumenkan berkaitan proses dan 
perancangan bagi tindakan terhadap situasi kecemasan yang boleh berlaku. 
 
 

9 Penilaian prestasi 
 
9.1 Pemantauan, pengukuran, analisis dan penilaian prestasi 
 
9.1.1 Am 
 
Organisasi hendaklah mewujudkan, melaksanakan dan mengekalkan proses bagi pemantauan, 
pengukuran, analisis dan penilaian prestasi. 
 
Organisasi hendaklah menentukan: 
 
a) perkara yang perlu dipantau dan diukur, termasuk: 

 
1) tahap keperluan undang-undang dan keperluan lain dipatuhi; 

 
2) aktiviti dan operasinya yang berkaitan dengan hazard yang dikenal pasti, risiko dan 

peluang; 
 

3) kemajuan ke arah pencapaian objektif KKP organisasi; 

4) keberkesanan kawalan operasi dan kawalan lain; 
 

b) kaedah untuk pemantauan, pengukuran, analisis dan penilaian prestasi, jika terpakai, bagi 
memastikan keputusan yang sah; 

 

c) kriteria yang akan digunakan oleh organisasi untuk menilai prestasi KKP; 
 

d) bila pemantauan dan pengukuran hendak dilaksanakan; 
 

e) bila keputusan pemantauan dan pengukuran hendak dianalisis, dinilai dan dikomunikasikan. 
 
Organisasi hendaklah menilai prestasi KKP dan menentukan keberkesanan sistem pengurusan 
KKP. 
 
Organisasi hendaklah memastikan peralatan pemantauan dan pengukuran ditentukur atau 
ditentusahkan, jika terpakai, dan digunakan serta diselenggara dengan sewajarnya. 
 
NOTA. Terdapat keperluan undang-undang atau keperluan lain (contohnya, standard kebangsaan atau 
antarabangsa) tentang penentukuran atau penentusahan peralatan pemantauan dan pengukuran. 

 
Organisasi hendaklah menyimpan maklumat didokumenkan yang sesuai: 
 
- sebagai bukti keputusan pemantauan, pengukuran, analisis dan penilaian prestasi; 

 
- tentang penyelenggaraan, penentukuran atau penentusahan peralatan pengukuran. 
 
9.1.2 Penilaian pematuhan 
 
Organisasi hendaklah mewujudkan, melaksanakan dan mengekalkan proses untuk menilai 
pematuhan terhadap keperluan undang-undang dan keperluan lain (lihat 6.1.3). 
 
Organisasi hendaklah: 
 
a) menentukan kekerapan dan kaedah bagi penilaian pematuhan; 

 
b) menilai pematuhan dan mengambil tindakan, jika perlu (lihat 10.2); 

 

c) sentiasa berpengetahuan dan faham tentang status pematuhannya terhadap keperluan 
undang-undang dan keperluan lain; 

 

d) menyimpan maklumat didokumenkan tentang keputusan penilaian pematuhan. 
 
9.2 Audit dalaman 
 
9.2.1 Am 
 



MS ISO 45001:2018 (BM) 

28                                                                                                    © STANDARD MALAYSIA 2021 – Hak cipta terpelihara 

 

Organisasi hendaklah menjalankan audit dalaman secara berkala bagi menyediakan maklumat 
sama ada sistem pengurusan KKP: 
 
a) akur terhadap: 

 
1) keperluan sistem pengurusan KKP organisasi itu sendiri, termasuk dasar KKP dan 

objektif KKP; 
 

2) keperluan dokumen ini; 
 

b) dilaksanakan dan dikekalkan secara berkesan. 
 
9.2.2 Program audit dalaman 
 
Organisasi hendaklah: 
 
a) merancang, mewujudkan, melaksanakan dan mengekalkan program audit, termasuk 

kekerapan, kaedah, tanggungjawab, perundingan, keperluan perancangan dan pelaporan, 
yang hendaklah mempertimbangkan kepentingan proses berkenaan dan hasil audit 
terdahulu; 

 
b) menetapkan kriteria audit dan skop bagi setiap audit; 

 

c) memilih juruaudit dan menjalankan audit bagi memastikan proses audit yang objektif dan 
saksama; 

 

d) memastikan keputusan audit dilaporkan kepada pengurus yang berkaitan; memastikan 
keputusan audit yang relevan dilaporkan kepada pekerja dan wakil pekerja, jika ada, serta 
pihak berkepentingan lain yang relevan; 

 

e) mengambil tindakan untuk menangani ketakakuran dan menambah baik prestasi KKP (lihat 
Klausa 10) secara berterusan; 

 

f) menyimpan maklumat didokumenkan sebagai bukti pelaksanaan program audit dan 
keputusan audit. 

 
NOTA. Untuk maklumat lanjut tentang pengauditan dan kompetensi juruaudit, lihat ISO 19011. 

 
9.3 Semakan semula pengurusan 
 
Pengurusan atasan hendaklah menyemak semula sistem pengurusan KKP organisasi, secara 
berkala, bagi memastikan kesesuaian, kecukupan dan keberkesanannya. 
 
Semakan semula pengurusan hendaklah merangkumi pertimbangan tentang: 
 
a) status tindakan daripada semakan semula pengurusan terdahulu; 

b) perubahan dalam isu luar dan dalaman yang relevan dengan sistem pengurusan KKP, 
termasuk: 

 

c) tahap dasar KKP dan objektif KKP telah dipenuhi; 
 

d) maklumat tentang prestasi KKP, termasuk trend dalam: 
 

1) insiden, ketakakuran, tindakan pembetulan dan penambahbaikan berterusan; 
 

2) keputusan pemantauan dan pengukuran; 
 

3) keputusan penilaian pematuhan terhadap keperluan undang-undang dan keperluan lain; 
 

4) keputusan audit; 
 

5) perundingan dan penyertaan pekerja; 
 

6) risiko dan peluang; 
 

e) kecukupan sumber untuk mengekalkan sistem pengurusan KKP yang berkesan; 
 

f) komunikasi yang relevan dengan pihak berkepentingan; 
 

g) peluang untuk penambahbaikan berterusan. 
 
Output semakan semula pengurusan hendaklah memasukkan keputusan berkaitan dengan: 
 
- kesesuaian, kecukupan dan keberkesanan sistem pengurusan KKP yang berterusan bagi 

mencapai hasil yang diingini; 
 

- peluang penambahbaikan berterusan; 
 

- apa-apa keperluan untuk perubahan pada sistem pengurusan KKP; 
 

- sumber yang diperlukan; 
 

- tindakan, jika perlu; 
 

- peluang untuk menambah baik penyepaduan sistem pengurusan KKP dengan proses 
perniagaan lain; 

 

- apa-apa implikasi terhadap hala tuju strategik organisasi. 
 
Pengurusan atasan hendaklah menyampaikan output yang relevan daripada semakan semula 
pengurusan kepada pekerja dan wakil pekerja, jika ada (lihat 7.4). 
 



MS ISO 45001:2018 (BM) 

30                                                                                                    © STANDARD MALAYSIA 2021 – Hak cipta terpelihara 

 

Organisasi hendaklah menyimpan maklumat didokumenkan sebagai bukti hasil semakan semula 
pengurusan. 
 
 

10 Penambahbaikan 
 
10.1 Am 
 
Organisasi hendaklah menentukan peluang untuk penambahbaikan (lihat Klausa 9) dan 
melaksanakan tindakan yang perlu untuk mencapai hasil yang diingini daripada sistem 
pengurusan KKP. 
 
10.2 Insiden, ketakuran dan tindakan pembetulan 
 
Organisasi hendaklah mewujudkan, melaksanakan dan mengekalkan proses, termasuk 
pelaporan, penyiasatan dan tindakan, untuk menentukan dan menguruskan insiden dan 
ketakakuran. 
 
Apabila insiden atau ketakakuran berlaku, organisasi hendaklah: 
 
a) bertindak balas terhadap insiden atau ketakakuran tepat pada masanya dan, jika terpakai: 

 
b) menilai, dengan penyertaan pekerja (lihat 5.4) dan pelibatan pihak berkepentingan lain yang 

relevan, keperluan untuk tindakan pembetulan bagi menghapuskan punca asas insiden atau 
ketakakuran, supaya tidak berulang atau berlaku di tempat lain, dengan: 

 

1) menyiasat insiden atau menyemak semula ketakakuran; 
 

2) menentukan punca insiden atau ketakakuran; 
 

3) menentukan jika insiden yang sama telah berlaku, jika ketakakuran wujud, atau jika 
kedua-duanya mempunyai kemungkinan untuk berlaku; 
 

c) menyemak semula penaksiran risiko KKP dan risiko lain yang sedia ada, mengikut 
kesesuaian (lihat 6.1); 

 

d) menentukan dan melaksanakan apa-apa tindakan yang diperlukan, termasuk tindakan 
pembetulan, mengikut hierarki kawalan (lihat 8.1.2) dan pengurusan perubahan (lihat 8.1.3); 

 

e) menaksir risiko KKP yang berkaitan dengan hazard yang baharu atau yang telah berubah, 
sebelum bertindak; 

 

f) menyemak semula keberkesanan apa-apa tindakan yang diambil, termasuk tindakan 
pembetulan; 

 

g) membuat perubahan pada sistem pengurusan KKP, jika perlu. 

Tindakan pembetulan hendaklah bersesuaian dengan kesan atau kesan yang mungkin berlaku 
akibat insiden atau ketakakuran yang dihadapi. 
 
Organisasi hendaklah menyimpan maklumat didokumenkan sebagai bukti bagi: 
 
- jenis insiden atau ketakakuran dan apa-apa tindakan susulan yang diambil; 

 
- hasil apa-apa tindakan dan tindakan pembetulan, termasuk keberkesanannya. 
 
Organisasi hendaklah mengkomunikasikan maklumat didokumenkan ini kepada pekerja yang 
berkaitan dan wakil pekerja, jika ada, serta pihak berkepentingan lain yang relevan. 
 
NOTA. Pelaporan dan penyiasatan insiden tanpa kelengahan tak wajar membolehkan hazard dihapuskan 
dan risiko KKP yang berkaitan diminimumkan secepat mungkin. 

 
10.3 Penambahbaikan berterusan 
 
Organisasi hendaklah menambah baik kesesuaian, kecukupan dan keberkesanan sistem 
pengurusan KKP secara berterusan, dengan: 
 
a) mempertingkat prestasi KKP; 

 
b) menggalakkan budaya yang menyokong sistem pengurusan KKP; 

 

c) menggalakkan penyertaan pekerja dalam melaksanakan tindakan penambahbaikan 
berterusan sistem pengurusan KKP; 

 

d) menyampaikan hasil penambahbaikan berterusan yang relevan kepada pekerja dan wakil 
pekerja, jika ada; 

 

e) mengekalkan dan menyimpan maklumat didokumenkan sebagai bukti penambahbaikan 
berterusan. 



 

 

 

Lampiran A 
(Bermaklumat) 

 
 

Panduan penggunaan dokumen ini 
 
 

A.1 Am 
 
Maklumat penerangan yang diberikan dalam lampiran ini bertujuan mengelakkan salah tafsir 
tentang keperluan yang terkandung dalam dokumen ini. Walaupun maklumat ini 
membincangkan dan selaras dengan keperluan berkenaan, ia tidak bertujuan untuk 
menambah, mengurangi, atau dalam apa-apa cara mengubah suai keperluan itu. 
 
Keperluan dalam dokumen ini perlu dilihat dari perspektif sistem dan tidak boleh ditangani 
secara berasingan, iaitu wujudnya hubungan antara keperluan dalam satu klausa dengan 
keperluan dalam klausa yang lain. 
 
 

A.2 Rujukan normatif 
 
Tidak ada rujukan normatif dalam dokumen ini. Pengguna boleh merujuk dokumen yang 
disenaraikan dalam bibliografi untuk maklumat lanjut tentang garis panduan KKP dan 
standard sistem pengurusan ISO yang lain. 
 
 

A.3 Istilah dan takrif 
 
Selain istilah dan takrif yang diberikan dalam Klausa 3, dan untuk mengelakkan salah faham, 
penjelasan bagi konsep yang dipilih disediakan di bawah. 
 
a) "berterusan" menunjukkan tempoh yang berlaku dalam satu jangka masa, tetapi dengan 

selang gangguan (tidak seperti "sentiasa", yang menunjukkan tempoh tanpa gangguan). 
Oleh itu, "berterusan" ialah perkataan yang sesuai digunakan dalam konteks 
penambahbaikan. 

 
b) Perkataan "mempertimbangkan" bermaksud perlu untuk difikirkan tetapi boleh 

dikecualikan, manakala "mengambil kira" bermaksud perlu untuk difikirkan tetapi tidak 
boleh dikecualikan. 

 

c) Perkataan “sesuai” dan “terpakai” tidak boleh ditukar ganti. “Sesuai” bermaksud wajar 
(bagi, untuk) dan mengikut keadaan, manakala “terpakai” bermaksud relevan atau boleh 
digunakan dan memberikan gambaran bahawa jika ia boleh dilakukan, maka ia 
hendaklah dilakukan. 

 

d) Dokumen ini menggunakan istilah “pihak berkepentingan”, sebagai terjemahan untuk 
interested party dan stakeholder. 

 

e) Perkataan "memastikan" bermaksud tanggungjawab boleh diwakilkan, tetapi bukan 
akauntabiliti untuk memastikan tindakan dilakukan. 

 

f) "Maklumat didokumenkan" digunakan untuk merangkumi dokumen dan rekod. Dokumen 
ini menggunakan frasa " menyimpan maklumat didokumenkan sebagai bukti bagi ..." 
untuk maksud rekod, dan "hendaklah dikekalkan sebagai maklumat didokumenkan" 
bermaksud dokumen, termasuk prosedur. 

 
Ungkapan "untuk menyimpan maklumat didokumenkan sebagai bukti bagi..." tidak 
bertujuan menghendaki maklumat yang disimpan akan memenuhi keperluan keterangan 
undang-undang. Sebaliknya, ia bertujuan menentukan jenis rekod yang perlu disimpan. 

g) Aktiviti “di bawah kawalan organisasi secara bersama” adalah aktiviti yang organisasi 
berkongsi kawalan terhadap cara atau kaedah, atau berkongsi hala tuju kerja yang 
dilakukan berkenaan dengan prestasi KKPnya, selaras dengan keperluan undang-
undang dan keperluan lain. 

 
Organisasi boleh tertakluk kepada keperluan berkaitan dengan sistem pengurusan KKP yang 
mewajibkan penggunaan istilah tertentu dan maknanya. Jika istilah lain digunakan, 
pematuhan terhadap dokumen ini masih diperlukan. 
 
 

A.4 Konteks organisasi 
 
A.4.1 Memahami organisasi dan konteksnya 
 
Pemahaman tentang konteks organisasi digunakan untuk mewujudkan, melaksanakan, 
menyelenggarakan dan menambah baik sistem pengurusan KKP secara berterusan. Isu 
dalaman dan luar boleh menjadi positif atau negatif dan termasuk keadaan, ciri atau keadaan 
yang berubah, yang boleh mempengaruhi sistem pengurusan KKP, sebagai contoh: 
 
a) isu luar, seperti: 

 
1) budaya, sosial, politik, perundangan, kewangan, teknologi, ekonomi dan persekitaran 

semula jadi serta persaingan pasaran, sama ada antarabangsa, kebangsaan, 
serantau atau tempatan; 
 

2) kemasukan pesaing, kontraktor, subkontraktor, pembekal, rakan kongsi dan penyedia 
baharu, teknologi baharu, undang-undang baharu dan kewujudan pekerjaan baharu; 
 

3) pengetahuan baharu tentang produk dan kesannya terhadap kesihatan dan 
keselamatan; 
 

4) pemacu dan trend utama yang relevan dengan industri atau sektor yang memberikan 
kesan pada organisasi; 
 

5) hubungan dengan pihak berkepentingan luar serta persepsi dan nilai mereka; 
 

6) perubahan berhubung dengan mana-mana yang di atas; 
 

b) Isu dalaman, seperti: 
 
1) tadbir urus, struktur organisasi, peranan dan akauntabiliti; 

 
2) dasar, objektif dan strategi yang dilaksanakan untuk mencapainya; 

 

3) keupayaan, difahami daripada segi sumber, pengetahuan dan kompetensi 
(contohnya, modal, masa, sumber manusia, proses, sistem dan teknologi); 
 

4) sistem maklumat, aliran maklumat dan proses membuat keputusan (rasmi dan tidak 
rasmi); 
 

5) kemasukan produk, bahan, perkhidmatan, peralatan, perisian, premis dan 
 

6) kelengkapan baharu; 
 

7) hubungan dengan pekerja, nilai serta persepsi mereka; 
 

8) budaya dalam organisasi; 
 

9) standard, garis panduan dan model yang diguna terima oleh organisasi; 
 

10) bentuk dan tahap hubungan kontrak, termasuk, contohnya, aktiviti penyumberan luar; 



 

  

 

 

11) penyusunan masa bekerja; 
 

12) keadaan kerja; 
 

13) perubahan berhubung dengan mana-mana perkara yang di atas. 
 
A.4.2 Memahami kehendak dan jangkaan pekerja dan pihak berkepentingan lain 
 
Pihak berkepentingan, selain pekerja, boleh termasuk: 
 
a) pihak berkuasa undang-undang dan peraturan (tempatan, wilayah, negeri/daerah, 

kebangsaan atau antarabangsa); 
 

b) organisasi induk; 
 

c) pembekal, kontraktor dan subkontraktor; 
 

d) wakil pekerja; 
 

e) organisasi pekerja (kesatuan sekerja) dan organisasi majikan; 
 

f) pemilik, pemegang saham, pelanggan, pelawat, masyarakat setempat dan jiran 
organisasi dan orang awam; 

 

g) pelanggan, perkhidmatan perubatan dan perkhidmatan masyarakat yang lain, media, 
akademia, persatuan perniagaan dan pertubuhan bukan kerajaan (NGO); 

 

h) organisasi kesihatan dan keselamatan pekerjaan, ahli profesional keselamatan dan 
kesihatan pekerjaan. 

 
Sesetengah kehendak dan jangkaan adalah mandatori; sebagai contoh apabila ia telah 
dimasukkan dalam undang-undang dan peraturan. Organisasi juga boleh membuat 
keputusan secara sukarela untuk bersetuju, atau menerima guna, kehendak dan jangkaan 
lain (contohnya, bersetuju dengan inisiatif sukarela). Apabila organisasi menerima gunanya, 
kehendak dan jangkaan lain tersebut akan ditangani semasa merancang dan mewujudkan 
sistem pengurusan KKP. 
 
A.4.3 Menentukan skop sistem pengurusan KKP 
 
Sebuah organisasi mempunyai kebebasan dan fleksibiliti untuk menentukan sempadan dan 
kebolehgunaan sistem pengurusan KKP. Sempadan dan kebolehgunaan ini mungkin 
termasuk seluruh organisasi, atau bahagian tertentu organisasi, dengan syarat pihak 
pengurusan atasan bahagian organisasi tersebut mempunyai fungsi, tanggungjawab dan 
bidang kuasanya sendiri untuk mewujudkan sistem pengurusan KKP. 
 
Kredibiliti sistem pengurusan KKP organisasi akan bergantung pada pilihan sempadan. Skop 
tidak boleh digunakan untuk mengecualikan aktiviti, produk dan perkhidmatan yang akan atau 
boleh memberi kesan terhadap prestasi KKP organisasi, atau untuk mengelak keperluan 
undang-undang dan keperluan lain. Skop ialah pernyataan fakta dan gambaran operasi 
organisasi yang termasuk dalam sempadan sistem pengurusan KKPnya yang sepatutnya 
tidak mengelirukan pihak berkepentingan. 
 
A.4.4 Sistem pengurusan KKP 
 
Organisasi mengekalkan kuasa, akauntabiliti dan autonominya untuk memutuskan cara ia 
akan memenuhi keperluan dokumen ini, termasuk tahap perincian dan tahap ia: 
 
a) mewujudkan satu proses atau lebih untuk mencapai keyakinan bahawa proses ini 

dikawal, dilaksanakan seperti yang dirancang dan mencapai hasil yang diingini dalam 
sistem pengurusan KKP; 

b) menyepadukan keperluan sistem pengurusan KKP dalam pelbagai proses perniagaan 

(contohnya, reka bentuk dan pembangunan, perolehan, sumber manusia, jualan dan 
pemasaran). 

 
Jika dokumen ini dilaksanakan untuk bahagian tertentu sesebuah organisasi, dasar dan 
proses yang dibangunkan oleh bahagian lain dalam organisasi boleh juga digunakan untuk 
memenuhi keperluan dokumen ini, dengan syarat, dasar dan proses tersebut terpakai untuk 
bahagian tertentu yang akan tertakluk padanya dan mematuhi keperluan dokumen ini. Antara 
contohnya termasuk dasar KKP korporat, pendidikan, program latihan dan kompetensi, dan 
kawalan perolehan. 
 
 

A.5 Kepimpinan dan penyertaan pekerja 
 
A.5.1 Kepimpinan dan komitmen 
 
Kepimpinan dan komitmen daripada pihak pengurusan atasan organisasi, termasuk 
kesedaran, responsif, sokongan aktif dan maklum balas, adalah kritikal untuk kejayaan sistem 
pengurusan KKP dan pencapaian hasil yang diingini; oleh itu, pihak pengurusan atasan 
mempunyai tanggungjawab tertentu yang mereka sendiri perlu terlibat atau yang perlu 
mereka arahkan. 
 
Sebahagian besar budaya yang menyokong sistem pengurusan KKP organisasi ditentukan 
oleh pengurusan atasan dan merupakan hasil daripada nilai, sikap, amalan pengurusan, 
persepsi, kompetensi dan corak aktiviti individu dan kumpulan yang menentukan komitmen 
terhadap sistem pengurusan KKP, serta gaya dan kemahirannya. Cirinya ditetapkan oleh, 
tetapi tidak terhad kepada, penyertaan aktif pekerja, kerjasama dan komunikasi berdasarkan 
kepercayaan bersama, persepsi bersama tentang kepentingan sistem pengurusan KKP 
melalui pelibatan aktif dalam mengesan peluang KKP dan keyakinan dalam keberkesanan 
langkah pencegahan dan perlindungan. Satu cara yang penting bagi pengurusan atasan 
menunjukkan kepimpinan adalah dengan menggalakkan pekerja melaporkan insiden, hazard, 
risiko dan peluang dan dengan melindungi pekerja daripada tindakan, seperti ancaman 
dibuang kerja atau tindakan disiplin, jika mereka melakukannya. 
 
A.5.2 Dasar KKP 
 
Dasar KKP ialah satu set dasar yang dinyatakan sebagai komitmen dengan pengurusan 
atasan menggariskan hala tuju jangka panjang organisasi untuk menyokong dan menambah 
baik prestasi KKP secara berterusan. Dasar KKP menyediakan hala tuju keseluruhan, serta 
rangka kerja untuk organisasi menetapkan objektifnya dan mengambil tindakan untuk 
mencapai hasil yang diingini dalam sistem pengurusan KKP. Komitmen ini kemudiannya 
diperlihatkan dalam proses yang diwujudkan oleh organisasi untuk memastikan sistem 
pengurusan KKP yang teguh, boleh dipercayai dan boleh diharap (termasuk menangani 
keperluan khusus dalam dokumen ini). 
 
Istilah "meminimumkan" digunakan berhubung dengan risiko KKP untuk menyatakan aspirasi 
organisasi tentang sistem pengurusan KKPnya. Istilah "mengurangkan" digunakan untuk 
menggambarkan proses untuk mencapainya. 
 
Dalam membangunkan dasar KKPnya, organisasi hendaklah mempertimbangkan ketekalan 
dan penyelarasannya dengan dasar lain. 
 
A.5.3 Peranan, tanggungjawab dan kuasa organisasi 
 
Mereka yang terlibat dengan sistem pengurusan KKP organisasi hendaklah mempunyai 
kefahaman yang jelas tentang peranan, tanggungjawab dan kuasa mereka untuk mencapai 
hasil yang diingini dalam sistem pengurusan KKP. 
 
Walaupun pengurusan atasan mempunyai tanggungjawab dan kuasa keseluruhan bagi 
sistem pengurusan KKP, setiap orang di tempat kerja perlu mengambil kira bukan sahaja 
kesihatan dan keselamatannya sendiri, tetapi juga kesihatan dan keselamatan orang lain. 



 

  

 
Pengurusan atasan dipertanggungjawabkan bermaksud mereka bertanggungjawab terhadap 
keputusan dan aktiviti bagi badan pentadbir organisasi, pihak berkuasa undang-undang dan 
yang lebih meluas lagi, pihak berkepentingannya. Ia bermaksud memegang tanggungjawab 
utama dan berkaitan dengan orang yang dipertanggungjawabkan jika sesuatu tidak 
dilakukan, tidak dilakukan dengan betul, tidak berfungsi atau gagal mencapai objektifnya. 
 
Pekerja perlu dibenarkan untuk melaporkan keadaan berbahaya supaya tindakan boleh 
diambil. Mereka hendaklah melaporkan kebimbangan kepada pihak bertanggungjawab 
seperti yang dikehendaki, tanpa ancaman dibuang kerja, tindakan disiplin atau tindakan lain 
yang serupa. 
 
Peranan dan tanggungjawab tertentu yang dikenal pasti dalam 5.3 boleh ditugaskan kepada 
individu, dikongsi oleh beberapa individu, atau diberikan kepada ahli pengurusan atasan. 
 
A.5.4 Perundingan dan penyertaan pekerja 
 
Perundingan dan penyertaan pekerja dan wakil pekerja, jika ada, boleh menjadi faktor utama 
kejayaan sistem pengurusan KKP dan perlu digalakkan melalui proses yang diwujudkan oleh 
organisasi. 
 
Perundingan bermaksud komunikasi dua hala yang melibatkan dialog dan pertukaran 
maklumat. Perundingan melibatkan penyediaan maklumat yang diperlukan tepat pada 
masanya untuk pekerja dan wakil pekerja, jika ada, memberikan maklum balas untuk 
dipertimbangkan oleh organisasi sebelum membuat keputusan. 
 
Penyertaan membolehkan pekerja menyumbang dalam proses membuat keputusan 
berkaitan pengukuran prestasi KKP dan perubahan yang dicadangkan. 
 
Maklum balas tentang sistem pengurusan KKP bergantung pada penyertaan pekerja. 
Organisasi hendaklah memastikan pekerja di semua peringkat digalakkan melaporkan 
keadaan berbahaya, supaya langkah pencegahan boleh dilaksanakan dan tindakan 
pembetulan boleh diambil. 
 
Penerimaan cadangan akan menjadi lebih berkesan jika pekerja tidak takut dengan ancaman 
pemecatan, tindakan disiplin atau tindakan lain apabila melakukannya. 
 
 

A.6 Perancangan 
 
A.6.1 Tindakan untuk menangani risiko dan peluang 
 
A.6.1.1 Am 
 
Perancangan bukan satu peristiwa tunggal, tetapi satu proses yang berterusan, yang 
menjangkakan keadaan yang berubah dan menentukan risiko dan peluang secara 
berterusan, untuk pekerja dan sistem pengurusan KKP. 
 
Kesan yang tidak diingini termasuk kecederaan dan permasalahan kesihatan berkaitan kerja, 
ketidakpatuhan terhadap keperluan undang-undang dan keperluan lain, atau tercemarnya 
reputasi. 
 
Perancangan mempertimbangkan hubungan dan interaksi antara aktiviti dengan keperluan 
bagi sistem pengurusan secara keseluruhan. 
 
Peluang KKP menangani pengenalpastian hazard, cara menyampaikannya, dan analisis 
serta pengurangan hazard yang diketahui. Peluang lain menangani strategi penambahbaikan 
sistem. 
 
Contoh peluang untuk menambah baik prestasi KKP: 
 
a) fungsi pemeriksaan dan pengauditan; 

b) analisis hazard kerja (analisis keselamatan kerja) dan penilaian berkaitan tugas; 

 

c) menambah baik prestasi KKP dengan mengurangkan kerja yang sama dan 
membosankan atau kerja pada kadar kerja yang telah ditetapkan yang boleh 
menyebabkan hazard; 

 

d) permit untuk bekerja serta kaedah pengiktirafan dan kawalan yang lain; 
 

e) siasatan insiden atau ketakakuran dan tindakan pembetulan; 
 

f) penaksiran ergonomik dan penilaian berkaitan pencegahan kecederaan yang lain. 
 
Contoh peluang lain untuk menambah baik prestasi KKP: 
 
- menyepadukan keperluan kesihatan dan keselamatan pekerjaan pada peringkat paling 

awal dalam kitaran hayat kemudahan, peralatan atau perancangan proses bagi 
penempatan semula kemudahan, reka bentuk semula proses atau penggantian mesin 
dan loji; 

 
- menyepadukan keperluan kesihatan dan keselamatan pekerjaan pada peringkat paling 

awal perancangan untuk penempatan semula kemudahan, reka bentuk semula proses 
atau penggantian mesin dan loji; 

 

- menggunakan teknologi baharu untuk menambaik baik prestasi KKP; 
 

- menambah baik budaya KKP, contohnya dengan meningkatkan kompetensi yang 
berkaitan dengan KKP melangkaui keperluan atau menggalakkan pekerja melaporkan 
insiden tepat pada masanya; 

 

- menambah baik keterlihatan sokongan pengurusan atasan untuk sistem pengurusan 
KKP; 

 

- meningkatkan proses siasatan insiden; 
 

- menambah baik proses bagi perundingan dan penyertaan pekerja; 
 

- menanda aras, termasuk mempertimbangkan prestasi lampau organisasi dan juga 
prestasi organisasi lain; 

 

- bekerjasama dalam forum yang memberikan tumpuan kepada topik yang berkaitan 
dengan KKP. 

 
A.6.1.2 Pengenalpastian hazard dan penaksiran risiko serta peluang 
 
A.6.1.2.1 Pengenalpastian hazard 
 
Pengenalpastian hazard proaktif yang berterusan bermula pada peringkat reka bentuk 
konsep mana-mana tempat kerja, kemudahan, produk atau organisasi baharu. Ia perlu 
diteruskan semasa perincian reka bentuk dan seterusnya semasa operasi, serta berterusan 
sepanjang kitaran hayat penuhnya untuk menggambarkan aktiviti semasa, berubah dan yang 
akan datang. 
 
Walaupun dokumen ini tidak membincangkan keselamatan produk (iaitu keselamatan produk 
kepada pengguna akhir), hazard kepada pekerja yang berlaku semasa pembuatan, 
pembinaan, pemasangan atau pengujian produk harus dipertimbangkan. 
 
Pengenalpastian hazard membantu organisasi mengenal pasti dan memahami hazard di 
tempat kerja dan terhadap pekerja, untuk menaksir, memberikan keutamaan dan 
menghapuskan hazard atau mengurangkan risiko KKP. 
 



 

  

Hazard boleh jadi fizikal, kimia, biologi, psikososial, mekanikal, elektrik atau berdasarkan 
pergerakan dan tenaga. 
 
Senarai yang diberikan dalam 6.1.2.1 tidak lengkap. 
 
NOTA. Penomboran item yang disenaraikan dari a) hingga f) tidak berpadanan secara tepat dengan 
penomboran item yang disenaraikan dalam 6.1.2.1. 

 
Proses pengenalpastian hazard organisasi harus mempertimbangkan: 
 
a) aktiviti dan situasi rutin dan bukan rutin: 

 
1) aktiviti dan situasi rutin mewujudkan hazard melalui operasi seharian dan aktiviti kerja 

biasa; 
 

2) aktiviti dan situasi bukan rutin berlaku sekali-sekala atau tidak dirancang; 
 

3) aktiviti jangka pendek atau jangka panjang boleh mewujudkan hazard yang berbeza. 
 

b) faktor manusia: 
 
1) berkaitan dengan keupayaan manusia, batasan dan ciri lain; 

 
2) maklumat harus digunakan untuk peralatan, mesin, sistem, aktiviti dan persekitaran 

untuk kegunaan manusia secara selamat dan selesa; 
 

3) harus mengambil kira tiga aspek: aktiviti, pekerja dan organisasi, dan cara ia saling 
mempengaruhi dan memberi kesan kepada KKP. 
 

c) hazard baharu atau yang berubah: 
 
1) boleh timbul apabila proses kerja merosot, diubah suai, disesuaikan atau berevolusi 

disebabkan oleh kebiasaan atau keadaan yang berubah; 
 

2) memahami cara kerja sebenar dilakukan (contohnya, memperhatikan dan 
membincangkan hazard dengan pekerja) boleh mengenal pasti sama ada risiko KKP 
meningkat atau berkurang. 
 

d) keadaan kecemasan yang mungkin berlaku: 
 
1) keadaan yang tidak dirancang atau tidak berjadual yang memerlukan tindakan 

segera (contohnya, mesin terbakar di tempat kerja, atau bencana alam di kawasan 
sekitar tempat kerja atau di lokasi lain di mana pekerja sedang melaksanakan aktiviti 
berkaitan kerja); 
 

2) termasuk keadaan seperti rusuhan awam di lokasi di mana pekerja sedang 
melaksanakan aktiviti berkaitan kerja yang memerlukan pemindahan mereka secara 
segera. 
 

e) mana-mana orang: 
 
1) mereka yang berada di kawasan sekitar tempat kerja yang boleh terjejas disebabkan 

aktiviti organisasi (contohnya, pejalan kaki, kontraktor atau jiran terdekat); 
 

2) pekerja di lokasi yang bukan di bawah kawalan langsung organisasi, seperti pekerja 
yang bergerak atau pekerja yang melakukan perjalanan untuk melaksanakan aktiviti 
berkaitan kerja di lokasi yang lain (contohnya, pekerja pos, pemandu bas, kakitangan 
perkhidmatan dalam perjalanan ke tempat pelanggan dan bekerja di tempat 
pelanggan); 
 

3) pekerja yang bekerja dari rumah, atau mereka yang bekerja sendirian. 

f) perubahan dalam pengetahuan dan maklumat tentang hazard: 
 
1) sumber pengetahuan, maklumat dan kefahaman baharu tentang hazard termasuk 

artikel yang diterbitkan, penyelidikan dan pembangunan, maklum balas daripada 
pekerja, dan semakan semula pengalaman operasi organisasi sendiri; 
 

2) sumber ini boleh menyediakan maklumat baharu tentang hazard dan risiko KKP. 
 
A.6.1.2.2 Penaksiran risiko KKP dan penilaian risiko lain terhadap sistem pengurusan 
KKP 
 
Sesebuah organisasi boleh menggunakan kaedah yang berbeza untuk menaksir risiko KKP 
sebagai sebahagian daripada strategi keseluruhannya untuk menangani hazard atau aktiviti 
yang berbeza. Kaedah dan kerumitan penaksiran tidak bergantung pada saiz organisasi, 
tetapi hazard yang berkaitan dengan aktiviti organisasi. 
 
Risiko lain terhadap sistem pengurusan KKP juga hendaklah dinilai menggunakan kaedah 
yang sesuai. 
 
Proses untuk penilaian risiko terhadap sistem pengurusan KKP hendaklah 
mempertimbangkan operasi dan keputusan harian (contohnya, kemuncak dalam aliran kerja, 
penyusunan semula) dan juga isu luar (contohnya, perubahan ekonomi). Kaedah boleh 
termasuk rundingan yang berterusan ke atas pekerja yang terjejas disebabkan aktiviti harian 
(contohnya, perubahan pada beban kerja), pemantauan dan komunikasi berkaitan keperluan 
undang-undang baharu dan keperluan lain (contohnya, perubahan perundangan, semakan 
semula perjanjian bersama berkaitan KKP, dan memastikan sumber memenuhi keperluan 
sedia ada dan yang berubah (contohnya, latihan, atau perolehan berkaitan peralatan atau 
bekalan baharu yang ditambah baik). 
 
A.6.1.2.3 Penilaian peluang KKP dan peluang lain bagi sistem pengurusan KKP 
 
Proses penilaian harus mempertimbangkan peluang KKP dan peluang lain yang ditentukan, 
manfaatnya dan potensinya untuk menambah baik prestasi KKP. 
 
A.6.1.3 Penentuan keperluan undang-undang dan keperluan lain 
 
a) Keperluan undang-undang boleh termasuk: 

 
1) perundangan (negara, serantau atau antarabangsa), termasuk statut dan peraturan; 

 
2) dekri dan arahan; 

 

3) perintah yang dikeluarkan oleh penguat kuasa; 
 

4) permit, lesen atau bentuk kebenaran lain; 
 

5) keputusan mahkamah atau tribunal pentadbiran; 
 

6) perjanjian, konvensyen, protokol; 
 

7) perjanjian bersama. 
 

b) Keperluan lain boleh termasuk: 
 
1) keperluan organisasi; 

 
2) syarat kontrak; 

 

3) perjanjian pekerjaan; 
 

4) perjanjian dengan pihak berkepentingan; 
 



 

  

 

5) perjanjian dengan pihak berkuasa kesihatan; 
 

6) standard bukan perundangan, standard konsensus dan garis panduan; 
 

7) prinsip sukarela, tataamalan, spesifikasi teknikal, piagam; 
 

8) komitmen awam organisasi atau organisasi induknya. 
 
A.6.1.4 Tindakan perancangan 
 
Tindakan yang dirancang harus diuruskan terutamanya melalui sistem pengurusan KKP dan 
harus melibatkan penyepaduan dengan proses perniagaan lain, seperti yang diwujudkan 
untuk pengurusan alam sekitar, kualiti, kesinambungan perniagaan, risiko, kewangan dan 
sumber manusia. Pelaksanaan tindakan yang diambil dijangka akan mencapai hasil yang 
diingini dalam sistem pengurusan KKP. 
 
Apabila penaksiran risiko KKP dan penilaian risiko lain telah mengenal pasti keperluan untuk 
kawalan, aktiviti perancangan menentukan cara melaksanakannya dalam operasi (lihat 
Klausa 8); sebagai contoh, menentukan sama ada untuk menggabungkan kawalan ini dalam 
arahan kerja atau dalam tindakan untuk menambah baik kompetensi. Kawalan lain boleh 
berbentuk pengukuran atau pemantauan (lihat Klausa 9). 
 
Tindakan untuk menangani risiko dan peluang juga harus dipertimbangkan di bawah 
pengurusan perubahan (lihat 8.1.3) untuk memastikan tidak berlakunya akibat yang tidak 
diingini. 
 
A.6.2 Objektif KKP dan perancangan untuk mencapainya 
 
A.6.2.1 Objektif KKP 
 
Objektif diwujudkan untuk mengekalkan dan menambah baik prestasi KKP. Objektif harus 
dikaitkan dengan risiko dan peluang serta kriteria prestasi yang telah dikenal pasti oleh 
organisasi sebagaimana perlu bagi pencapaian hasil yang diingini dalam sistem pengurusan 
KKP. 
 
Objektif KKP boleh disepadukan dengan objektif perniagaan lain dan harus ditetapkan pada 
fungsi dan peringkat yang berkaitan. Objektif boleh berbentuk strategik, taktikal atau operasi: 
 
a) objektif strategik boleh ditetapkan untuk menambah baik prestasi keseluruhan sistem 

pengurusan KKP (contohnya, menghapuskan pendedahan bising); 
 

b) objektif taktikal boleh ditetapkan pada tahap kemudahan, projek atau proses (contohnya, 
mengurangkan kebisingan pada sumber); 

 

c) objektif operasi boleh ditetapkan pada tahap aktiviti (contohnya, penutup bagi setiap 
mesin untuk mengurangkan bunyi bising). 

 
Pengukuran objektif KKP boleh berbentuk kualitatif atau kuantitatif. Pengukuran kualitatif 
boleh berbentuk penganggaran, seperti yang diperoleh daripada kaji selidik, temu bual dan 
pemerhatian. Organisasi tidak dikehendaki mewujudkan objektif KKP bagi setiap risiko dan 
peluang yang ditentukannya. 
 
A.6.2.2 Perancangan untuk mencapai objektif KKP 
 
Organisasi boleh merancang untuk mencapai objektif secara individu atau berkumpulan. 
Perancangan boleh diwujudkan untuk pelbagai objektif jika perlu. 
 
Organisasi harus meneliti sumber yang diperlukan (contohnya, kewangan, tenaga kerja, 
kelengkapan, infrastruktur) untuk mencapai objektifnya. 
 
Apabila boleh dipraktikkan, setiap objektif harus dikaitkan dengan petunjuk yang berbentuk 
strategik, taktikal atau operasi. 

A.7 Sokongan 
 
A.7.1 Sumber 
 
Contoh sumber termasuk manusia, bahan semula jadi, infrastruktur, teknologi dan kewangan. 
 
Contoh infrastruktur termasuk bangunan, loji, kelengkapan, utiliti, teknologi maklumat dan 
sistem komunikasi dan dan sistem pengawalan kecemasan organisasi. 
 
A.7.2 Kompetensi 
 
Kompetensi pekerja sepatutnya termasuk pengetahuan dan kemahiran yang diperlukan untuk 
mengenal pasti hazard dengan sewajarnya dan menangani risiko KKP yang berkaitan 
dengan kerja dan tempat kerja mereka. 
 
Dalam menentukan kompetensi bagi setiap peranan, organisasi sepatutnya mengambil kira 
perkara seperti: 
 
a) pendidikan, latihan, kelayakan dan pengalaman yang diperlukan untuk menjalankan 

sesebuah peranan dan melaksanakan latihan semula yang diperlukan untuk 
mengekalkan kompetensi; 

 
b) persekitaran kerja; 

 

c) langkah pencegahan dan kawalan yang terhasil daripada proses penilaian risiko; 
 

d) keperluan yang terpakai untuk sistem pengurusan KKP; 
 

e) keperluan undang-undang dan keperluan lain; 
 

f) dasar KKP; 
 

g) kesan yang mungkin berlaku akibat pematuhan dan ketidakpatuhan, termasuk kesan ke 
atas kesihatan dan keselamatan pekerja; 

 

h) nilai pelibatan pekerja dalam sistem pengurusan KKP berdasarkan pengetahuan dan 
kemahiran mereka; 

 

i) tugas dan tanggungjawab yang berkaitan dengan peranan; 
 

j) keupayaan individu, termasuk pengalaman, kemahiran bahasa, celik huruf dan 
kepelbagaian; 

 

k) kemas kini yang relevan bagi kompetensi menjadi perlu disebabkan perubahan konteks 
atau kerja. 

 
Pekerja boleh membantu organisasi menentukan kompetensi yang diperlukan untuk 
peranannya. 
 
Pekerja sepatutnya mempunyai kompetensi yang diperlukan untuk mereka keluar daripada 
situasi berbahaya yang serius. Bagi tujuan ini, penting untuk pekerja diberikan latihan yang 
cukup tentang hazard dan risiko yang berkaitan dengan kerja mereka. 
 
Berdasarkan kesesuaian, pekerja sepatutnya menerima latihan yang diperlukan bagi 
membolehkan mereka melaksanakan fungsi mereka sebagai perwakilan dalam kesihatan dan 
keselamatan pekerjaan dengan berkesan. 
 
Di kebanyakan negara, menjadi satu keperluan undang-undang untuk menyediakan latihan 
tanpa kos kepada pekerja. 



 

  

 
A.7.3 Kesedaran 
 
Selain pekerja (terutamanya pekerja sementara), kontraktor, pelawat dan mana-mana pihak 
lain sepatutnya tahu tentang pendedahan risiko KKP kepada mereka. 
 
A.7.4 Komunikasi 
 
Proses komunikasi yang diwujudkan oleh organisasi sepatutnya menyediakan peruntukan 
untuk mengumpul, mengemas kini dan menyebarkan maklumat. Ia hendaklah memastikan 
maklumat yang relevan disediakan, diterima dan difahami oleh semua pekerja dan pihak 
berkepentingan yang relevan. 
 
A.7.5 Maklumat didokumenkan 
 
Penting untuk mengekalkan kerumitan maklumat didokumenkan pada tahap seminimum yang 
mungkin bagi memastikan keberkesanan, kompetensi dan kesederhanaan pada masa yang 
sama. 
 
Ia sepatutnya termasuk maklumat didokumenkan tentang perancangan untuk menangani 
keperluan undang-undang dan keperluan lain serta penilaian berkaitan keberkesanan 
tindakan ini. 
 
Tindakan seperti yang dinyatakan dalam 7.5.3 terutamanya bertujuan mencegah penggunaan 
tidak diingini berkaitan maklumat didokumenkan yang sudah lupus. 
 
Contoh maklumat sulit termasuk maklumat peribadi dan perubatan. 
 
 

A.8 Operasi 
 
A.8.1 Perancangan dan kawalan operasi 
 
A.8.1.1 Am 
 
Perancangan dan kawalan operasi bagi proses perlu diwujudkan dan dilaksanakan seperti 
yang diperlukan untuk meningkatkan kesihatan dan keselamatan pekerjaan, dengan 
menghapuskan hazard, atau jika tidak dapat dilaksanakan, dengan mengurangkan risiko KKP 
ke tahap serendah yang boleh dipraktikkan semunasabahnya bagi kawasan dan aktiviti 
operasi. 
 
Contoh kawalan operasi bagi proses termasuk: 
 
a) penggunaan prosedur dan sistem kerja; 

 
b) memastikan kompetensi pekerja; 

 

c) mewujudkan program penyelenggaraan dan pemeriksaan pencegahan atau ramalan; 
 

d) spesifikasi bagi perolehan barangan dan perkhidmatan; 
 

e) penggunaan keperluan undang-undang dan keperluan lain, atau arahan pengilang bagi 
kelengkapan; 

 

f) kawalan kejuruteraan dan pentadbiran; 
 

g) menyesuaikan kerja dengan pekerja; sebagai contoh, dengan: 
 
1) menentukan, atau menentukan semula cara kerja diatur; 
 
2) induksi pekerja baharu; 

3) menentukan, atau menentukan semula proses dan persekitaran kerja; 
 
A.8.1.2 Hierarki kawalan 
 
Hierarki kawalan bertujuan menyediakan pendekatan yang sistematik untuk meningkatkan 
kesihatan dan keselamatan pekerjaan, menghapuskan hazard, dan mengurangkan atau 
mengawal risiko KKP. Setiap kawalan dianggap kurang berkesan daripada yang sebelumnya. 
Penggabungan beberapa kawalan adalah perkara biasa dalam memastikan kejayaan usaha 
mengurangkan risiko KKP ke tahap serendah yang boleh dipraktikkan semunasabahnya. 
 
Contoh berikut diberikan untuk menggambarkan langkah yang boleh dilaksanakan pada 
setiap tahap: 
 
a) Penghapusan: menyingkirkan hazard; berhenti menggunakan bahan kimia berbahaya; 

menggunakan pendekatan ergonomik apabila merancang tempat kerja baharu; 
menghapuskan kerja sama dan membosankan atau kerja yang menyebabkan stres 
negatif; mengeluarkan trak angkat susun dari satu kawasan. 

 
b) Penggantian: menggantikan yang berbahaya dengan yang kurang berbahaya; berubah 

untuk menjawab aduan pelanggan dengan panduan dalam talian; memerangi risiko KKP 
pada sumbernya; menyesuaikan diri dengan kemajuan teknikal (contohnya 
menggantikan cat berasaskan pelarut dengan cat berasaskan air; menukar bahan lantai 
yang licin; merendahkan keperluan voltan bagi peralatan). 

 

c) Kawalan kejuruteraan, penyusunan semula kerja, atau kedua-duanya: mengasingkan 
pekerja daripada hazard; melaksanakan langkah perlindungan kolektif (contohnya, 
pengasingan, pengadang mesin, sistem pengudaraan); menangani pengendalian 
mekanikal; mengurangkan bunyi; melindungi daripada terjatuh dari tempat tinggi dengan 
menggunakan rel pengawal; menyusun semula kerja untuk mengelakkan pekerja 
daripada bekerja bersendirian, waktu kerja dan beban kerja yang tidak sihat, atau 
mengelakkan penganiayaan. 

 

d) Kawalan pentadbiran termasuk latihan: menjalankan pemeriksaan kelengkapan 
keselamatan secara berkala; menjalankan latihan untuk mencegah buli dan gangguan; 
menguruskan penyelarasan kesihatan dan keselamatan dengan aktiviti subkontraktor; 
menjalankan latihan induksi; mentadbirkan lesen memandu trak angkat susun; 
menyediakan arahan tentang cara melaporkan insiden, ketakakuran dan penganiayaan 
tanpa takut dihukum; mengubah corak kerja (contohnya, syif) pekerja; menguruskan 
program pengawasan kesihatan atau perubatan kepada pekerja yang telah dikenal pasti 
berisiko (contohnya, yang berkaitan dengan pendengaran, getaran tangan-lengan, 
gangguan pernafasan, penyakit kulit atau pendedahan); memberikan arahan yang 
sesuai kepada pekerja (contohnya, proses kawalan kemasukan). 

 

e) Kelengkapan perlindungan diri (PPE): menyediakan PPE yang mencukupi, termasuk 
pakaian dan arahan untuk penggunaan dan penyelenggaraan PPE (contohnya, kasut 
keselamatan, kaca mata keselamatan, perlindungan pendengaran, sarung tangan). 

 
A.8.1.3 Pengurusan perubahan 
 
Objektif proses pengurusan perubahan adalah untuk meningkatkan kesihatan dan 
keselamatan pekerjaan di tempat kerja, dengan meminimumkan kemasukan hazard baharu 
dan risiko KKP ke dalam persekitaran kerja apabila perubahan berlaku (contohnya, berkaitan 
teknologi, kelengkapan, kemudahan, amalan dan prosedur kerja, spesifikasi reka bentuk, 
bahan mentah, pengambilan pekerja, standard atau peraturan). Bergantung pada jenis 
perubahan yang dijangka, organisasi boleh menggunakan kaedah yang sesuai (contohnya, 
semakan semula reka bentuk) untuk menaksir risiko KKP dan peluang KKP berikutan 
perubahan tersebut. Keperluan untuk menguruskan perubahan boleh terhasil daripada 
perancangan (lihat 6.1.4). 
 
A.8.1.4 Perolehan 
 



 

  

 

A.8.1.4.1 Am 
 
Proses perolehan hendaklah digunakan untuk menentukan, menaksir dan menghapuskan 
hazard, dan mengurangkan risiko KKP yang berkaitan dengan, sebagai contoh, produk, 
bahan atau benda berbahaya, bahan mentah, kelengkapan, atau perkhidmatan sebelum 
dibawa masuk ke tempat kerja. 
 
Proses perolehan organisasi hendaklah menangani keperluan termasuk, sebagai contoh, 
bekalan, kelengkapan, bahan mentah, dan barangan serta perkhidmatan lain yang berkaitan 
yang dibeli oleh organisasi supaya mematuhi sistem pengurusan KKP organisasi. Proses 
juga hendaklah menangani apa-apa keperluan untuk perundingan (lihat 5.4) dan komunikasi 
(lihat 7.4). 
 
Organisasi hendaklah mengesahkan kelengkapan, pemasangan dan bahan selamat untuk 
digunakan oleh pekerja dengan memastikan: 
 
a) kelengkapan diserahkan mengikut spesifikasi dan diuji untuk memastikannya berfungsi 

seperti yang sepatutnya; 
 

b) pemasangan hendaklah ditauliahkan untuk memastikannya berfungsi seperti yang 
direka; 

 

c) bahan dihantar mengikut spesifikasi; 
 

d) apa-apa keperluan penggunaan, langkah berjaga-jaga atau langkah perlindungan lain 
disampaikan dan tersedia. 

 
A.8.1.4.2 Kontraktor 
 
Keperluan penyelarasan dapat mengenal pasti sesetengah kontraktor (pembekal luar) 
mempunyai pengetahuan, kemahiran, kaedah dan cara yang khusus. 
 
Contoh aktiviti dan operasi kontraktor termasuk penyelenggaraan, pembinaan, operasi, 
sekuriti, pembersihan dan beberapa fungsi lain. Kontraktor juga termasuk perunding atau 
pakar dalam pentadbiran, perakaunan dan fungsi lain. Tugasan aktiviti yang diberikan kepada 
kontraktor tidak menghapuskan tanggungjawab organisasi terhadap kesihatan dan 
keselamatan pekerjaan pekerja. 
 
Organisasi boleh mencapai penyelarasan aktiviti kontraktornya melalui penggunaan kontrak 
yang menentukan dengan jelas tanggungjawab pihak yang terlibat. Organisasi boleh 
menggunakan pelbagai alat untuk memastikan prestasi KKP kontraktor di tempat kerja 
(contohnya, mekanisme pemberian kontrak atau kriteria prakelayakan yang 
mempertimbangkan prestasi kesihatan dan keselamatan masa lalu, latihan keselamatan, 
atau keupayaan keselamatan dan kesihatan serta keperluan langsung kontrak). 
 
Apabila melakukan penyelarasan dengan kontraktor, organisasi hendaklah memberikan 
pertimbangan terhadap pelaporan hazard antara organisasi dengan kontraktor, mengawal 
akses pekerja ke kawasan berbahaya, dan prosedur yang perlu diikuti dalam keadaan 
kecemasan. Organisasi hendaklah menentukan cara kontraktor menyelaras aktivitinya 
dengan proses sistem pengurusan KKP organisasi itu sendiri (contohnya, yang digunakan 
untuk mengawal kemasukan, bagi kemasukan ke ruang terkurung, penilaian pendedahan dan 
pengurusan keselamatan proses) dan pelaporan insiden. 
 
Organisasi hendaklah mengesahkan kontraktor mampu melaksanakan tugas mereka 
sebelum dibenarkan meneruskan kerja mereka; sebagai contoh, dengan mengesahkan: 
 
a) rekod prestasi KKP memuaskan; kriteria kelayakan, pengalaman dan kompetensi untuk 

pekerja dinyatakan dan dipenuhi (contohnya, melalui latihan); 
 

b) sumber, kelengkapan dan persediaan kerja mencukupi dan bersedia untuk meneruskan 
kerja. 

A.8.1.4.3 Penyumberan luar 
 
Apabila melakukan penyumberan luar, organisasi perlu mempunyai kawalan ke atas fungsi 
dan proses penyumberan luar untuk mencapai hasil yang diingini dalam sistem pengurusan 
KKP. Dalam fungsi dan proses penyumberan luar, tanggungjawab mematuhi keperluan 
dokumen ini dikekalkan oleh organisasi. 
 
Organisasi hendaklah mewujudkan tahap kawalan ke atas fungsi atau proses penyumberan 
luar berdasarkan faktor seperti: 
 
- keupayaan organisasi luar memenuhi keperluan sistem pengurusan KKP organisasi; 

 
- kompetensi teknikal organisasi untuk menentukan kawalan yang sesuai atau menilai 

kecukupan kawalan; 
 

- kesan yang mungkin berlaku disebabkan oleh proses atau fungsi penyumberan 
terhadap keupayaan organisasi mencapai hasil yang diingini dalam sistem pengurusan 
KKPnya; 

 

- tahap proses atau fungsi penyumberan luar dikongsi; 
 

- keupayaan organisasi mencapai kawalan yang diperlukan melalui penggunaan proses 
perolehannya; 

 

- peluang untuk penambahbaikan. 
 
Di sesetengah negara, keperluan undang-undang memberikan tumpuan terhadap fungsi atau 
proses penyumberan luar. 
 
A.8.2 Kesiapsediaan dan tindakan kecemasan 
 
Perancangan persediaan kecemasan boleh termasuk peristiwa semula jadi, teknikal dan 
buatan manusia yang berlaku semasa dan di luar waktu kerja biasa. 
 
 

A.9 Penilaian prestasi 
 
A.9.1 Pemantauan, pengukuran, analisis dan penilaian prestasi 
 
A.9.1.1 Am 
 
Bagi mencapai hasil yang diingini dalam sistem pengurusan KKP, proses perlu dipantau, 
diukur dan dianalisis. 
 
a) Contoh perkara yang boleh dipantau dan diukur termasuk, tetapi tidak terhad kepada: 

 
1) aduan kesihatan pekerjaan, kesihatan pekerja (melalui pengawasan) dan 

persekitaran kerja; 
 

2) insiden, kecederaan dan permasalahan kesihatan berkaitan kerja serta aduan, 
termasuk trend; keberkesanan kawalan operasi dan latihan kecemasan, atau 
keperluan untuk mengubah suai atau memperkenalkan kawalan baharu; 
 

3) kompetensi. 
 

b) Contoh perkara yang boleh dipantau dan diukur untuk menilai keperluan undang-undang 
telah dipenuhi termasuk, tetapi tidak terhad kepada: 

 
1) keperluan perundangan yang dikenal pasti (contoh, sama ada semua keperluan 

undang-undang telah ditentukan, dan sama ada maklumat didokumenkan organisasi 
tentang keperluan undang-undang itu sentiasa dikemas kini); 



 

  

 

 
2) perjanjian bersama (apabila terikat secara sah); 

 

3) status jurang yang dikenal pasti dalam pematuhan. 
 

c) Contoh perkara yang boleh dipantau dan diukur untuk menilai keperluan lain telah 
dipenuhi termasuk, tetapi tidak terhad kepada: 
 
1) perjanjian bersama (apabila tidak terikat secara sah); 

 
2) standard dan kod; 

 

3) dasar korporat dan lain-lain, kaedah dan peraturan; 
 

4) keperluan insurans. 
 

d) Kriteria ialah perkara yang boleh digunakan oleh organisasi untuk membandingkan 
prestasinya. 
 
1) Contohnya tanda aras terhadap: 

 
i) organisasi lain; 

 
ii) standard dan kod; 

 

iii) kod dan objektif organisasi itu sendiri; 
 

iv) statistik KKP 
 

2) Untuk mengukur kriteria, petunjuk biasanya digunakan; sebagai contoh: 
 
i) jika kriteria adalah perbandingan insiden, organisasi boleh memilih untuk melihat 

kekerapan, jenis, keterukan atau bilangan insiden; maka petunjuk yang mungkin 
adalah kadar yang ditetapkan bagi setiap satu daripada kriteria ini; 

 
ii) jika kriteria adalah perbandingan penyempurnaan tindakan pembetulan, maka 

petunjuk yang mungkin adalah peratusan yang disiapkan pada masa yang 
ditetapkan. 

 
Pemantauan boleh melibatkan semakan berterusan, penyeliaan, pemerhatian kritikal atau 
penentuan status untuk mengenal pasti perubahan daripada tahap prestasi yang dikehendaki 
atau dijangka. Pemantauan boleh digunakan untuk sistem pengurusan KKP, proses atau 
kawalan. Contohnya termasuk penggunaan temu bual, semakan semula maklumat 
didokumenkan dan pemerhatian terhadap kerja yang telah dilaksanakan. 
 
Pengukuran biasanya melibatkan penentuan nombor bagi objek atau peristiwa. Ia adalah 
asas bagi data kuantitatif dan umumnya dikaitkan dengan penilaian prestasi program 
keselamatandan pengawasan kesihatan. Contohnya termasuk penggunaan kelengkapan 
yang ditentukur atau disahkan untuk mengukur pendedahan terhadap bahan berbahaya atau 
pengiraan jarak selamat dari hazard. 
 
Analisis ialah proses memeriksa data untuk mendedahkan hubungan, corak dan trend. Ini 
boleh bermaksud penggunaan operasi statistik, termasuk maklumat daripada organisasi lain 
yang serupa, untuk membantu membuat kesimpulan daripada data. Proses ini paling kerap 
dikaitkan dengan aktiviti pengukuran. 
 
Penilaian prestasi merupakan aktiviti yang dijalankan untuk menentukan kesesuaian, 
kecukupan dan keberkesanan sesuatu perkara untuk mencapai objektif sistem pengurusan 
KKP yang diwujudkan. 
 
A.9.1.2 Penilaian pematuhan 

Kekerapan dan pengaturan masa bagi penilaian pematuhan berbeza-beza bergantung pada 
kepentingan keperluan, perubahan dalam keadaan operasi, perubahan keperluan undang- 
undang dan keperluan lain serta prestasi masa lalu organisasi. Organisasi boleh 
menggunakan pelbagai kaedah untuk mengekalkan pengetahuan dan pemahaman mengenai 
status pematuhan. 
 
A.9.2 Audit dalaman 
 
Tahap program audit ini hendaklah berasaskan kerumitan dan tahap kematangan sistem 
pengurusan KKP. 
 
Sesebuah organisasi boleh mewujudkan objektiviti dan kesaksamaan audit dalaman dengan 
mewujudkan proses yang memisahkan peranan juruaudit sebagai juruaudit dalaman daripada 
tugas biasa yang diberikan kepada mereka, atau organisasi juga boleh menggunakan orang 
luar untuk menjalankan fungsi ini. 
 
A.9.3 Semakan semula pengurusan 
 
Istilah yang digunakan berhubung dengan semakan semula pengurusan hendaklah difahami 
seperti yang berikut: 
 
a) "kesesuaian" merujuk cara sistem pengurusan KKP sesuai dengan organisasi, operasi, 

budaya dan sistem perniagaannya; 
 

b) "kecukupan" merujuk sama ada sistem pengurusan KKP dilaksanakan dengan 
sewajarnya; 

 

c) "keberkesanan" merujuk sama ada sistem pengurusan KKP mencapai hasil yang 
diingini. 

 
Tajuk semakan semula pengurusan yang disenaraikan dalam 9.3 a) hingga g) tidak perlu 
ditangani sekali gus; organisasi perlu menentukan bila dan cara tajuk semakan semula 
pengurusan tersebut ditangani. 
 
 

A.10 Penambahbaikan 
 
A.10.1 Am 
 
Organisasi hendaklah mempertimbangkan keputusan daripada analisis dan penilaian prestasi 
KKP, penilaian pematuhan, audit dalaman dan semakan semula pengurusan apabila 
mengambil tindakan untuk melakukan penambahbaikan. Contoh penambahbaikan termasuk 
tindakan pembetulan, penambahbaikan berterusan, perubahan kejayaan, inovasi dan 
penyusunan semula. 
 
A.10.2 Insiden, ketakuran dan tindakan pembetulan 
 
Proses yang berasingan mungkin wujud untuk siasatan insiden dan semakan semula 
ketakakuran, atau mungkin digabungkan sebagai satu proses tunggal, bergantung pada 
keperluan organisasi. 
 
Contoh insiden, ketakakuran dan tindakan pembetulan boleh termasuk, tetapi tidak terhad 
kepada: 
 
a) insiden: jatuh pada paras yang sama dengan atau tanpa kecederaan; patah kaki; 

asbestosis; hilang pendengaran; kerosakan pada bangunan atau kenderaan yang boleh 
menyebabkan risiko KKP; 

 
b) ketakakuran: kelengkapan perlindungan tidak berfungsi dengan baik; kegagalan 

memenuhi keperluan undang-undang dan keperluan lain; prosedur yang ditetapkan tidak 
dipatuhi; 

 



 

  

c) tindakan pembetulan (seperti yang ditunjukkan oleh hierarki kawalan, lihat 8.1.2): 
menghapuskan hazard; menggantikan dengan bahan yang kurang berbahaya; mereka 
bentuk semula atau mengubah suai kelengkapan atau peralatan; membangunkan 
prosedur; menambah baik kompetensi pekerja yang terjejas; menukar kekerapan 
penggunaan; menggunakan kelengkapan perlindungan diri. 

 
Analisis punca asas merujuk amalan mengkaji semua faktor yang mungkin yang dikaitkan 
dengan insiden atau ketakakuran dengan bertanya apa yang berlaku, bagaimana ia berlaku 
dan mengapa berlaku, untuk menyediakan input tentang perkara yang boleh dilakukan bagi 
mengelakkannya daripada berulang. 
 
Apabila menentukan punca asas insiden atau ketakakuran, organisasi hendaklah 
menggunakan kaedah yang sesuai dengan jenis insiden atau ketakakuran yang sedang 
dianalisis. Fokus analisis punca asas ialah pencegahan. Analisis ini boleh mengenal pasti 
pelbagai kegagalan penyumbang, termasuk faktor yang dikaitkan dengan komunikasi, 
kompetensi, kelesuan, kelengkapan atau prosedur. 
 
Semakan semula keberkesanan terhadap tindakan pembetulan [lihat 10.2 f)] merujuk tahap 
tindakan pembetulan yang dilaksanakan dapat mengawal punca asas dengan secukupnya. 
 
A.10.3 Penambahbaikan berterusan 
 
Contoh isu penambahbaikan berterusan termasuk, tetapi tidak terhad kepada: 
 
a) teknologi baharu; 

 
b) amalan yang baik, di dalam dan di luar organisasi; 

 

c) cadangan dan syor daripada pihak berkepentingan; 
 

d) pengetahuan baharu dan kefahaman tentang isu berkaitan kesihatan dan keselamatan 
pekerjaan; 

 

e) bahan baharu atau yang ditambah baik; 
 

f) perubahan pada keupayaan atau kompetensi pekerja; 
 

g) pencapaian prestasi yang lebih baik dengan sumber yang lebih sedikit (iaitu 
pemudahan, pengemasan, dll). 

